
(ສພຊ) ວັນທີ 17 ພະຈິກ
2022ທີ່ສະພາແຫ່ງຊາດລາວ, ໄດ້ມີ
ການພົບປະຜ່ານລະບົບທາງໄກ ລະ
ຫວ່າງພະນະທ່ານປອ.ໄຊສົມພອນ
ພົມວິຫານ, ປະທານສະພາແຫ່ງຊາດ
ແຫ່ງ ສປປລາວ ແລະ ພະນະທ່ານ
ກ໋ອມບໍເຈົາ ຈັນຕັງຊາຕາຣ ປະທານ
ສະພາຄູຣານໃຫຍ່ແຫ່ງມົງໂກລີ;ມີ
ທ່ານປະທານກຳມາທິການການຕ່າງ
ປະເທດ, ປະທານກຳມາທິການປ້ອງ
ກັນຊາດ-ປ້ອງກັນຄວາມສະຫງ ົບ,ປະ
ທານຄະນະມິດຕະພາບລັດຖະສະພາ
ລາວ-ມົງໂກລີ ສະພາແຫ່ງຊາດລາວ,
ຮອງລັດຖະມົນຕີກະຊວງການຕ່າງປະ
ເທດ ແລະ ພາກສ່ວນກ່ຽວຂ້ອງຂອງ
ທັງສອງຝ່າຍ. ພ້ອມນັ້ນ, ຍັງມີທ່ານ
ເອກອັກຄະລັດຖະທູດຜູ້ມີອໍານາດເຕັມ

xtmkoltrkcsj’-kf rq[xtmk’wdda[xtmkoltrk76iko.spj csj’ ,q’3d]u

ແຫ່ງສປປລາວປະຈໍາມົງໂກລີແລະ
ທ່ານເອກອັກຄະລັດຖະທູດມົງໂກລີ
ປະຈໍາສປປລາວເຂົ້າຮ່ວມ.

ໃນການພົບປະຄັ້ງນີ້, ປະ

ທານສະພາແຫ່ງຊາກລາວ ໄດ້ສະແດງ
ຄວາມປິຕິຍິນດີ ແລະ ພາກພູມໃຈທີ່
ໄດ້ມີໂອກາດພົບປະກັບພະນະທ່ານ
ກ໋ອມບໍເຈົາຈັນຕັງຊາຕາຣພ້ອມດ້ວຍ

ຄະນະໂດຍຜ່ານລະບົບວີດີໂອທາງໄກ
ເຊິ່ງເປັນການພົບປະກັນຄັ້ງທໍາອິດໃນ
ຖານະເປັນປະທານສະພາແຫ່ງຊາດ
ລາວ.ໂອກາດດັ່ງກ່າວ,ທ່ານປະທານ

ສະພາຄູຣານໃຫຍ່ມົງໂກລີໄດ້ສະແດງ
ຄວາມຂອບໃຈເປັນຢ່າງສູງ ທີ່ຝ່າຍ
ລາວໄດ້ມີແນວຄິດລິເລີ່ມຈັດການພົບ
ປະໃນຄັ້ງນີ້ ເຊິ່ງສອງຝ່າຍໄດ້ຕີລາຄາ

ສູງຕໍ່ການພົວພັນຮ່ວມມື ລະຫວ່າງ
ສອງປະເທດລາວແລະມົງໂກລີນັບ
ແຕ່ໄດ້ສ້າງຕ້ັງສາຍພົວພັນການທູດ
ຮ່ວມກັນໃນວັນທີ12ກັນຍາ1962
ແລະ ໃນປີ 2022 ເປັນປີທີ່ສອງປະ
ເທດສະເຫລີມສະຫລອງວັນສ້າງຕ້ັງ
ສາຍພົວພັັັນການທູດຄົບຮອບ60ປີ;
ສຳລັບການພົວພັນຂອງອົງການນິຕິ
ບັນຍັດຂອງສອງປະເທດ ໄດ້ແລກ
ປ່ຽນຢ້ຽມຢາມ ແລະ ໄປມາຫາສູ່ກັນ
ຢ່າງເປັນປົກກະຕິ ແລະ ຕໍ່ເນື່ອງ ນັບ
ແຕ່ຂັ້ນປະທານ ແລະ ຂັ້ນກໍາມາທິ
ການ, ຄະນະມິດຕະພາບລັດຖະສະພາ
ແລະຄະນະເລຂາທິການ.

ພ້ອມນັ້ນ, ສອງຝ່າຍ ຍັງ

(ສພຊ) ໃນວັນທີ 14 ພະ
ຈິກ 2022 ທີ່ສະພາແຫ່ງຊາດ ໄດ້ມີ
ກອງປະຊຸມຮ່ວມລະຫວ່າງຄະນະປະ
ຈຳສະພາແຫ່ງຊາດ ກັບອົງການໄອຍະ
ການປະຊາຊົນສູງສຸດ ແລະ ສານປະ
ຊາຊົນສູງສຸດ ໂດຍການເປັນປະທານ
ຂອງທ່ານ ປອ. ໄຊສົມພອນ ພົມວິ
ຫານ ກຳມະການກົມການເມືອງສູນ
ກາງພັກ, ປະທານຄະນະປະຈຳສະພາ
ແຫ່ງຊາດ, ປະທານສະພາແຫ່ງຊາດ;

ltrkcsj’-kf xt-5,Ij;,da[ @ rkdlj;o
ເຂົ້າຮ່ວມມີທ່ານສຈ.ປອ.ນາງວຽງ
ທອງ ສີພັນດອນ ເລຂາທິການສູນ
ກາງພັກ, ປະທານສານປະຊາຊົນສູງ
ສຸດ, ທ່ານ ໄຊຊະນະ ໂຄດພູທອນ
ກຳມະການສູນກາງພັກ, ຫົວໜ້າອົງ
ການໄອຍະການປະຊາຊົນສູງສຸດ, ມີ
ບັນດາທ່ານຮອງປະທານຄະນະປະຈຳ
ສະພາແຫ່ງຊາດ, ຄະນະປະຈຳສະພາ
ແຫ່ງຊາດ, ຮອງປະທານສານປະຊາ
ຊົນສູງສຸດແລະຮອງຫົວໜ້າອົງການ

ໄອຍະການປະຊາຊົນສູງສຸດ ພ້ອມ
ດ້ວຍພາກສ່ວນທີ່ກ່ຽວຂ້ອງ.

ທັງນີ້, ເພື່ອສ້າງຄວາມເປັນ
ເອກະພາບ ລະຫວ່າງຄະນະປະຈຳສະ
ພາແຫ່ງຊາດ ກັບອົງການໄອຍະການ
ປະຊາຊົນສູງສຸດ ແລະ ສານປະຊາຊົນ
ສູງສຸດ ໃນການແກ້ໄຂບັນຫາຕ່າງໆ
ໃຫ້ສອດຄ່ອງກັບແນວທາງນະໂຍບາຍ,

Iv’xtmko lr- 8hvoIa[dkog0Qk1hP,0+koa[

(ສພຊ) ວັນທີ 17 ພະຈິກ
2022,ທ່ານພົວ.ສົມວັນທຳມາໄຊ
ຮອງປະທານກຳມາທິການປ້ອງກັນ
ຊາດ-ປ້ອງກັນຄວາມສະຫງົບ ພ້ອມ
ດ້ວຍຄະນະ ໄດ້ສືບຕໍ່ລົງເຄື່ອນໄຫວ
ພົບປະກັບກຳລັງປ້ອງກັນຊາດ ຢູ່ວິທະ
ຍາຄານເຕັກນິກການທະຫານກອງ

ln[8+gzupczjzqoleg]af
dv’xt-5,ltw\lk,ao 0v’ lr- c]t lr0

ທັບ (ຫລັກ24)ແລະວິທະຍາຄານ
ການແພດກອງທັບ (ສະພານທອງ)
ໂດຍມີທ່ານພົວ.ແສງຍືນລັດສະໜີ
ຫົວໜ້າການເມືອງວິທະຍາຄານເຕັກ
ນິກການທະຫານກອງທັບ;ທ່ານພົວ.
ດຣ ສຸລິວົງ ລັດວິໄລ ຫົວໜ້າການ
ເມືອງວິທະຍາຄານການແພດກອງທັບ

ພ້ອມດ້ວຍນາຍ ແລະ ພົນທະຫານ
ຂອງທັງສອງພາກສ່ວນເຂົ້າຮ່ວມຢ່າງ
ພ້ອມພຽງ.
 ຈຸດປະສົງໃນການເຄື່ອນ
ໄຫວຄັ້ງນີ້ແມ່ນເພື່ອຕິດຕາມກວດກາ

vjko8+|hk #
 

(ສພຊ)ໃນວັນທີ8ພະຈິກ
2022, ວິທະຍາຄານປ້ອງກັນຊາດ
ໄກສອນ ພົມວິຫານ ໄດ້ຈັດກອງປະ
ຊຸມຍົກສູງບົດບາດການເຄື່ອນໄຫວ
ຂອງສະພາແຫ່ງຊາດ (ສພຊ) ແລະ
ສະພາປະຊາຊົນຂັ້ນແຂວງ (ສພຂ)
ໃຫ້ນາຍແລະພົນທະຫານໂດຍການ

pqdl6’[qf[kfdkog7njvows;0v’ lr- 
c]t lr0 .shokp c]t rqomtsko

	 (ສພຊ)	 ວັນທີ	 15	 ພະຈິກ
ຜ່ານມາ,	 ທີ່ສະພາແຫ່ງຊາດ	 ໄດ້ມີ
ກອງປະຊຸມຮ່ວມລະຫວ່າງຄະນະປະ
ຈຳສະພາແຫ່ງຊາດ	 ກັບອົງການກວດ
ກາແຫ່ງລັດ	 ແລະ	 ອົງການກວດສອບ
ແຫ່ງລັດ	 ໂດຍການເປັນປະທານຂອງ
ທ່ານ	 ປອ.	 ໄຊສົມພອນ	 ພົມວິຫານ	
ກຳມະການກົມການເມືອງສູນກາງພັກ,	
ປະທານຄະນະປະຈຳສະພາແຫ່ງຊາດ,	
ປະທານສະພາແຫ່ງຊາດ;	 ເຂົ້າຮ່ວມມີ
ທ່ານ	ຄຳພັນ	ພົມມະທັດ	ກຳມະການ
ກົມການເມືອງສູນກາງພັກ,	 ປະທານ
ອົງການກວດກາແຫ່ງລັດ,	ທ່ານ	ວຽງ
ທະວີສອນ	 ເທບພະຈັນ	 ກຳມະການ
ສຳຮອງສູນກາງພັກ,	 ປະທານອົງການ
ກວດສອບແຫ່ງລັດ,	 ມີບັນດາທ່ານ
ຮອງປະທານຄະນະປະຈຳສະພາແຫ່ງ
ຊາດ,	 ຄະນະປະຈຳສະພາແຫ່ງຊາດ,	

ຮອງປະທານອົງການກວດກາແຫ່ງ
ລັດ	 ແລະ	 ຮອງປະທານອົງການກວດ
ສອບແຫ່ງລັດ	 ພ້ອມດ້ວຍພາກສ່ວນ
ທີ່ກ່ຽວຂ້ອງ.	
	 ທັງນີ້,	ເພື່ອປຶກສາຫາລື	ແລະ	
ຮ່ວມກັນຊອກຫາວິທີແກ້ໄຂບັນຫາ
ເຄັ່ງຮ້ອນຮີບດ່ວນ	 ທີ່ເກີດຂຶ້ນໃນສັງ	
ຄົມ	ແລະ	ສົ່ງຜົນກະທົບຕໍ່ການສ້າງສາ
ພັດທະນາເສດຖະກິດ-ສັງຄົມ,	 ຊີວິດ
ການເປັນຢູ່ຂອງປະຊາຊົນ;	 ເພື່ອຕິດ
ຕາມກວດກາການຈັດຕ້ັງປະຕິບັດລັດ
ຖະທຳມະນູນ	ແລະ	ກົດໝາຍຂອງບັນ
ດາອົງການລັດຂັ້ນຕ່າງໆ;	 ພ້ອມນັ້ນ,	
ກໍເພ່ືອສ້າງຄວາມເປັນເອກະພາບລະ
ຫວ່າງຄະນະປະຈຳສະພາແຫ່ງຊາດ	ກັບ
ອົງການກວດກາແຫ່ງລັດ	 ແລະ	 ອົງ
ການກວດສອບແຫ່ງລັດ	 ໃນການແກ້
ໄຂບັນຫາຕ່າງໆ	 ໃຫ້ສອດຄ່ອງກັບ
ແນວທາງນະໂຍບາຍ,	 ລັດຖະທຳມະ
ນູນ	ແລະ	ກົດໝາຍ.
	 ກອງປະຊຸມໄດ້ຮັບຟັງການ

ລາຍງານການຈັດຕ້ັງປະຕິບັດວຽກງານ	
ປະຈຳປີ	2022	ແລະ	ແຜນການເຄື່ອນ	
ໄຫວ	 ປະຈຳປີ	 2023	 ຂອງອົງການ
ກວດສອບແຫ່ງລັດ;	ລາຍງານຜົນການ
ກວດສອບບົດສະຫລຸບຂາດຕົວການຈັດ
ຕ້ັງປະຕິບັດແຜນງ ົບປະມານແຫ່ງລັດ	
ປະຈຳປີ	 2021	 ແລະ	 ບົດລາຍງານ
ການແກ້ໄຂຜົນການກວດສອບ	ປະຈຳ
ປີ	 2022;	 ລາຍງານການຈັດຕັ້ງປະຕິ
ບັດວຽກງານ	 ປະຈຳປີ	 2022	 ແລະ	
ແຜນການເຄື່ອນໄຫວ	ປະຈຳປີ	2023	
ຂອງອົງການກວດກາແຫ່ງລັດ;	 ລາຍ
ງານຜົນການກວດກາຕາມຜົນການ
ກວດສອບ	 ປະຈຳປີ	 2020	 ແລະ	 ປີ	
2021;	ພ້ອມກັນນັ້ນ,	ກໍໄດ້ທົບທວນ
ຄືນກົນໄກການປະສານງານ	ລະຫວ່າງ
ສະພາແຫ່ງຊາດ	 ກັບອົງການກວດ
ສອບແຫ່ງລັດ	 ແລະ	 ອົງການກວດກາ
ແຫ່ງລັດ	ໃນໄລຍະຜ່ານມາ	ແລະ	ທິດ
ທາງແຜນການປະສານງານໃນຕໍ່ໜ້າ.

(ສົມນຶກ	ແກ້ວໄຊຍະຈັກ)

ລັດຖະທຳມະນູນ	 ແລະ	 ກົດໝາຍ;	
ເພື່ອປຶກສາຫາລື	ແລະ	ຮ່ວມກັນຊອກ
ຫາວິທີການແກ້ໄຂ	 ບັນຫາເຄັ່ງຮ້ອນ
ຮີບດ່ວນ	ທີ່ເກີດຂຶ້ນໃນສັງຄົມ	ທີ່ພົວ
ພັນກັບການດຳເນີນຄະດີຕາມຂະບວນ
ການຍຸຕິທຳ,	 ບັນຫາທີ່ພົວພັນກັບຄຳ

ຮ້ອງຂໍຄວາມເປັນທຳຂອງປະຊາຊົນ	
ທັງເພ່ືອຕິດຕາມກວດກາການຈັດຕ້ັງ
ປະຕິບັດລັດຖະທຳມະນູນ	 ແລະ	 ກົດ
ໝາຍຂອງບັນດາອົງການລັດຂ້ັນຕ່າງໆ.

ກອງປະຊຸມ	 ໄດ້ຮັບຟັງການ
ລາຍງານການປະຕິບັດບົດບາດຂອງ
ອົງການໄອຍະການປະຊາຊົນສູງສຸດ	
ໃນການຕິດຕາມກວດກາການດຳເນີນ
ຄະດີຢູ່ສານ;	ລາຍງານສະພາບການດຳ

ເນີນຄະດີສາມຂັ້ນ,	ສານຂັ້ນຕົ້ນ,	ຂັ້ນ
ອຸທອນ	 ແລະ	 ຂັ້ນລົບລ້າງ	 ມີຂໍ້ສະ
ດວກ,	 ຫຍຸ້ງຍາກແນວໃດ	 ແລະ	 ສາ
ເຫດເກີດຈາກໃສ	 ໂດຍສະເພາະການ
ຊັກຊ້າ,	 ແກ່ຍາວ,	 ຫລົບໄປຫລົບມາ	
ແລະ	ຄູ່ຄວາມຍັງບໍ່ພໍໃຈຕໍ່ການຕັດສິນ
ໃຈ,	ພິພາກສາຂອງສານ.

(ສພຊ)	 	ວັນທີ	 16	ພະຈິກ	
2022,	 ທີ່ສະພາແຫ່ງຊາດ,	 ສະຫາຍ	
ສຈ.ປອ	 ຈະເລີນ	 ເຍຍປາວເຮີ	 ກໍາມະ
ການສູນກາງພັກ,	 ຮອງປະທານສະພາ
ແຫ່ງຊາດ,	 ປະທານສະມາຄົມມິດຕະ
ພາບ	 ລາວ-ກູບາ	 ທັງເປັນປະທານຄະ
ນະມິດຕະພາບລັດຖະສະພາລາວ-ກູບາ	
ໄດ້ຕ້ອນຮັບການເຂ້ົົາຢ້ຽມຂ່ໍານັບຂອງ
ສະຫາຍ	ເຟນານໂດ	ກອງຊາເລສ	ໂຢ	
ປະທານສະຖາບັນກູບາເພ່ືອມິດຕະພາບ
ກັບນາໆຊາດ	ວິລະຊົນກູບາ	ພ້ອມ	ດ້ວຍ	
ຄະນະ	 ໃນໂອກາດເດີນທາງມາຢ້ຽມ
ຢາມ	ແລະ	ເຮັດວຽກ	ຢູ່	ສປປລາວ.

ໂອກາດດັ່ງກ່າວ,	 ສະຫາຍ	
ສຈ.ປອ	ຈະເລີນ	ເຍຍປາວເຮີ	ໄດ້ຕີລາ
ຄາສູງຕໍ່ການມາຢ້ຽມຢາມ	 ສປປລາວ	

ຂອງ	ຄະນະຜູ້ແທນສະຖາບັນກູບາເພື່ອ
ມິດຕະພາບກັບນາໆຊາດ	 ໃນໄລຍະ
ຜ່ານມາເຫັນວ່າສາຍພົວພັນມິດຕະ
ພາບ	 ແລະ	 ການຮ່ວມມື	 ລະຫວ່າງ	
ລາວ-ກູບາ	ແລະ	ກູບາ-ລາວ	ສືບຕໍ່ໄດ້
ຮັບການເສີມຂະຫຍາຍ	ແລະ	ເພີ່ມພູນ
ຄູນສ້າງຂຶ້ນເລື້ອຍໆ	 ເຊິ່ງສະແດງໃຫ້
ເຫັນການນໍາຂ້ັນສູງຂອງສອງປະເທດ	
ມີການໄປມາຫາສູ່,	 ພົບປະຢ້ຽມຢາມ
ເຊິ່ງກັນແລະກັນ	 ຢ່າງເປັນປົກກະຕິ	
ສະແດງໃຫ້ເຫັນເຖິງສາຍພົວພັນມິດ
ຕະພາບອັນເປັນມູນເຊື້ອ	 ຂອງສອງ
ພັກ,	 ສອງລັດ	 ແລະ	 ປະຊາຊົນສອງ
ຊາດ	ລາວ-ກູບາ;	 	ການພົວພັນຮ່ວມ
ມືຂອງບັນດາຂະແໜງການເປັນຕ້ົນ
ແມ່ນຂະແໜງການສຶກສາ,	 ສາທາລະ
ນະສຸກ	 ແລະ	 ກິລາ	 ພວມໄດ້ຮັບການ
ເສີມຂະຫຍາຍຕາມທ່າແຮງຂອງສອງ

ຝ່າຍ	 ນຳເອົາຜົນປະໂຫຍດມາສູ່ປະຊາ
ຊົນສອງປະເທດຢ່າງແທ້ຈິງ.

ຈາກນັ້ນ,	 ໄດ້ເຂົ້າຮ່ວມພົບ
ປະສອງຝ່າຍ	ເຊິ່ງທັງສອງຝ່າຍໄດ້ແຈ້ງ
ສະພາບການພົ້ນເດັ່ນ	 ໃຫ້ກັນຊາບ	
ແລະ	ຕີລາຄາການພົວພັນຮ່ວມມືດ້ານ
ການທູດປະຊາຊົນ	 ກໍຄືການເຄື່ອນ
ໄຫວຈັດກິດຈະກຳສະໜັບສະໜູນ
ຊ່ວຍເຫລືອເຊິ່ງກັນແລະກັນ	 ໃນໄລ
ຍະຜ່ານມາ,	 ປືກສາຫາລື	 ແລະ	 ວາງ
ທິດທາງແຜນການຮ່ວມມືກັນໃນຕ່ໍ
ໜ້າ.	 ສອງຝ່າຍເຫັນດີເປັນເອກະພາບ
ກັນໃນການສືບຕໍ່ພົວພັນຮ່ວມມື,	 ສະ
ໜັບສະໜູນ	 ແລະ	 ຊ່ວຍເຫລືອເຊິ່ງ
ກັນແລະກັນ	 ທັງໃນເວທີພາກພື້ນ	
ແລະ	ສາກົນ.

(ຂ່າວ:	ສຸພາວັນ	ຫອມສະນິດ,	
ພາບ:	ສອນສັກ	ວັນວິໄຊ)

ແລກປ່ຽນຄໍາຄິດຄໍາເຫັນກ່ຽວກັບການ
ຊຸກຍູ້	ແລະ	ສົ່ງເສີມການພົວພັນຮ່ວມ
ມື	ຂອງສອງປະເທດ	ກໍຄືສອງອົງການ
ນິຕິບັນຍັດ	ໄດ້ເປັນເອກະພາບກັນ	ຈະ
ຊຸກຍູ້ການຈັດຕ້ັງປະຕິບັດບັນດາສັນ
ຍາ,	ສົນທິສັນຍາ	ແລະ	ຂໍ້ຕົກລົງຕ່າງໆ	
ທີ່ສອງລັດຖະບານ	 ໄດ້ລົງນາມຮ່ວມ
ກັນ	 ໃຫ້ມີປະສິດທິຜົນສູງ	 ແລະ	 ນຳ
ເອົາຜົນປະໂຫຍດມາສູ່ປະຊາຊົນຢ່າງ
ແທ້ຈິງ;	 ສອງຝ່າຍເຫັນດີນໍາກັນຈະ
ພ້ອມກັນປັບປຸງບົດບັນທຶກຄວາມເຂ້ົາ

ໃຈວ່າດ້ວຍການຮ່ວມມື	 ລະຫວ່າງສະ
ພາແຫ່ງຊາດລາວ	 ແລະ	 ສະພາຄູຣານ
ໃຫຍ່	ໃນຊຸມປີຕໍ່ໜ້າ	 ເຊິ່ງການພົບປະ
ໃນຄັ້ງນີ້	 ໄດ້ດໍາເນີນໄປດ້ວຍບັນຍາ
ກາດທ່ີເຕັມໄປດ້ວຍໄມຕີຈິດມິດຕະ
ພາບເປັນກັນເອງ.

	ຕອນ	ທ້າຍ,	ພະນະທ່ານ	ປອ.	
ໄຊ	ສົມ	ພອນ	 ພົມ	ວິ	ຫານ	 ໃນນາມສະ
ພາແຫ່ງຊາດ	 ແລະ	 ປະຊາຊົນລາວບັນ
ດາເຜົ່າ	 	ໄດ້	ສະແດງຄວາມຂອບໃຈຕໍ່
ລັດຖະບານ	 ແລະ	 ປະຊາຊົນມົງໂກລີ	
ທ່ີໄດ້ໃຫ້ການຊ່ວຍເຫລືອຢ່າງຫລວງ
ຫລາຍຕ່ໍປະຊາຊົນລາວຕະຫລອດໄລ
ຍະຜ່ານມາ	 ແລະ	 ອວຍພອນໃຫ້ສາຍ

ພົວພັນມິດຕະພາບອັນເປັນມູນເຊື້ອ	
ແລະ	 ການຮ່ວມມືອັນດີງາມທີ່ມີມາ
ແຕ່ດົນນານ	 ລະຫວ່າງ	 ສອງປະເທດ	
ລາວ-ມົງໂກລີ	ກໍຄື	ລະຫວ່າງ	ສອງອົງ
ການນິຕິບັນຍັດ	 ຂອງສອງປະເທດ
ລາວ-ມົງໂກລີ	 ຈົ່ງສືບຕໍ່ນັບມື້ນັບໄດ້
ຮບັການເສມີຂະຫຍາຍຍ່ິງໆຂ້ຶນ.	ພ້ອມ
ນັ້ນ,	 ພະນະທ່ານປະທານສະພາແຫ່ງ
ຊາດລາວ	ຍັງໄດ້ເຊື້ອເຊີນ	ພະນະທ່ານ
ປະທານສະພາຄູຣານໃຫຍ່ມົງໂກລີ	
ມາຢ້ຽມຢາມ	 ສປປລາວ	 ໃນເວລາທີ່
ເໝາະສົມ	 ແລະ	 ປະທານສະພາຄູຣານ
ໃຫຍ່ມົງໂກລີ	 ໄດ້ຮັບເອົາການເຊື້ອ
ເຊີນດັ່ງກ່າວດ້ວຍຄວາມຍິນດີ.	

(ສພຂ) ໃນຕົ້ນເດືອນພະຈິກ
ຜ່ານມານີ້, ທີ່ສະໂມສອນແຂວງສາ
ລະວັນ ຄະນະຮັບຜິດຊອບວາລະແຫ່ງ
ຊາດວ່າດ້ວຍການແກ້ໄຂບັນຫາຢາ
ເສບຕິດແຂວງ ໄດ້ຈັດກອງປະຊຸມສະ
ຫລຸບຄືນການຈັດຕ້ັງປະຕິບັດວາລະ
ແຫ່ງຊາດ ວ່າດ້ວຍການແກ້ໄຂຢາ
ເສບຕິດ ປະຈໍາ 9 ເດືອນ ແລະ ວາງ
ທິດທາງແຜນການ 3 ເດືອນທ້າຍປີ 
2022; ໂດຍການເປັນປະທານຮ່ວມ
ກອງປະຊຸມຂອງທ່ານ ພົຕ. ວົງສັກ 
ພັນທະວົງ ປະທານກໍາມາທິການ
ປ້ອງກັນຊາດ-ປ້ອງກັນຄວາມສະຫງົບ 
ສະພາແຫ່ງຊາດ ແລະ ທ່ານ ສີເຮັງ 
ຫອມສົມບັດ ປະທານສະພາປະຊາຊົນ
ແຂວງສາລະວັນ ທັງເປັນຮອງຫົວໜ້າ
ຄະນະຮັບຜິດຊອບວາລະແຫ່ງຊາດ 
ແກ້ໄຂບັນຫາຢາເສບຕິດຂ້ັນແຂວງ, 
ມີບັນດາທ່ານຄະນະຮັບຜິດຊອບວາ
ລະແຫ່ງຊາດ ແກ້ໄຂບັນຫາຢາເສບ
ຕິດຂັ້ນແຂວງ, ຄະນະກໍາມະການສະ

ພາປະຊາຊົນແຂວງ, ຫົວໜ້າ-ຮອງຫົວ
ໜ້າພະແນກການ, ອົງການອ້ອມຂ້າງ
ແຂວງ, ເຈົ້າເມືອງ 8 ຕົວເມືອງ ແລະ 
ພາກສ່ວນທີ່ກ່ຽວຂ້ອງເຂົ້າຮ່ວມ.

ໃນໂອກາດນີ້, ທ່ານ ພັທ. 
ເຄນຄໍາ ວໍລະຈິດ ຫົວໜ້າຫ້ອງການ 
ປກຊ-ປກສ ແຂວງສາລະວັນ, ເລຂາ
ຄະນະຮັບຜິດຊອບວາລະແຫ່ງຊາດ ວ່າ
ດ້ວຍແກ້ໄຂບັນຫາຢາເສບຕິດຂ້ັນ
ແຂວງ ໄດ້ລາຍງານໃນກອງປະຊຸມ
ວ່າ: ໃນໄລຍະຜ່ານມາ ໄດ້ຈັດຕັ້ງ
ເຜີຍແຜ່ເຊື່ອມຊຶມນິຕິກໍາ ແລະ ເອກະ
ສານຕ່າງໆໄດ້ 375 ບ້ານກວມເອົາ 
64,87% ຂອງຈໍານວນບ້ານທົ່ວ
ແຂວງ, ມີຜູ້ເຂົ້າຮ່ວມ 61.839 ຄົນ 
ກວມ 65,01%; ລົງເກັບກໍາຂໍ້ມູນ 
ແລະ ຂຶ້ນບັນຊີກຸ່ມເປົ້າໝາຍທີ່ພົວພັນ
ຢາເສບຕິດໃນທົ່ວແຂວງ ໄດ້ 9.772
ຄົນ, ຍິງ 95 ຄົນ; ໃນນັ້ນ, ເປົ້າໝາຍ
ເສບຢາເສບຕິດໄດ້ 8.802 ຄົນ, ຍິງ 
62 ຄົນ, ເປົ້າໝາຍຄ້າ-ຂາຍ ໄດ້ 970 

ຄົນ, ຍິງ 33 ຄົນ, ມາຮອດປະຈຸບັນ
ເປົ້າໝາຍທ່ີພົວພັນຢາເສບຕິດຫລຸດ
ລົງຍັງເຫລືອ 8.060 ຄົນ, ຍິງ 84 
ຄົນ; ໃນນັ້ນ, ເສບ7.210 ຄົນ, ຍິງ 
57 ຄົນ, ຄ້າຂາຍ 850 ຄົນ, ຍິງ 27 
ຄົນໄດ້ເຮັດບົດບັນທຶກ ແລະ ສຶກສາ
ອົບຮົມເປົ້າໝາຍມົ້ວສຸມຢາເສບຕິດ 
ໄດ້ 2.304 ຄົນ, ມ້າງຄະດີຢາເສບ
ຕິດມີ 88 ເລື່ອງ, ກັກຕົວຜູ້ຕ້ອງຫາ
ໄດ້ 120 ຄົນ, ຢຶດຂອງກາງປະເພດ
ຢາບ້າ ໄດ້ 267.118 ເມັດ, ຢາໄອ 
1 ກິໂລ ກັບ 11 ຖົງນ້ອຍ, ລົດໃຫຍ່ 
6 ຄັນ ແລະ ວັດຖຸອື່ນໆຈໍານວນໜຶ່ງ, 
ສົ່ ງຢາເສບຕິດໄປວິໄຈໄດ້ທັງໝົດ 
361 ຕົວຢ່າງ, ສົ່ງຄະດີໃຫ້ໄອຍະ
ການ 14 ເລື່ອງ ແລະ ຜົນງານຂະ
ແໜງການອື່ນໆ ກໍມີຜົນສໍາເລັດ
ເປັນກ້າວໆ. 
(ຂ່າວ: ນາງ ຄັດສອນ ຮຸ່ງສະຫວ່າງ; 

ພາບ:ດີລຳພົນ ພົມມະຈັນ)

ເຂ້ົາຮ່ວມເປັນປະທານຂອງສະຫາຍ 
ພົທ. ສຸວອນ ເລືອງບຸນມີ ກຳມະການ
ສູນກາງພັກ ຮອງປະທານສະພາແຫ່ງ
ຊາດ, ມີສະຫາຍ ພົຕ. ຄຳຫລ້າ ພັນ
ໄຊຍະສຸກ ຫົວໜ້າການເມືອງ ວິທະ
ຍາຄານປ້ອງກັນຊາດ ໄກສອນ ພົມວິ
ຫານ, ຄະນະຕິດຕາມຈາກສະພາແຫ່ງ
ຊາດ, ຄະນະກຳມາທິການປ້ອງກັນ
ຊາດ-ປ້ອງກັນຄວາມສະຫງົບ ສະພາ
ແຫ່ງຊາດ, ຄະນະພັກ-ຄະນະອຳນວຍ
ການ, ບັນດາສະຫາຍພະນັກງານ-ຄູ
ອາຈານ ພ້ອມນັກສຶກສາໃນ 44 ຫົວ
ໜ່ວຍທີ່ຂຶ້ນກັບເຂົ້າຮ່ວມ.

ສະຫາຍ ພົຕ. ຄຳຫລ້າ ພັນ
ໄຊຍະສຸກ ຫົວໜ້າການເມືອງ ວິທະ
ຍາຄານປ້ອງກັນຊາດ ໄກສອນ ພົມວິ
ຫານ ໄດ້ຜ່ານບົດລາຍງານກ່ຽວກັບ
ປະຫວັດຄວາມເປັນມາ ແລະ ຜົນສຳ
ເລັດໂດຍຫຍ້ໍຂອງວິທະຍາຄານປ້ອງ
ກັນຊາດ ໄກສອນ ພົມວິຫານ ໄດ້ຖື
ສຳຄັນໃນການສຶກສາອົບຮົມການ
ເມືອງ-ແນວຄິດການສ້າງພັກ, ສ້າງພະ
ນັກງານ, ສ້າງອົງການຈັດຕັ້ງມະຫາ
ຊົນ, ສະພາບແນວຄິດການເມືອງມີ
ຄວາມໜັກແໜ້ນ, ກົມກອງມີຄວາມ
ສະຫງົບ, ຄວາມສາມັກຄີເປັນເອກະ
ພາບ ແລະ ຄວາມຮັບຜິດຊອບປະຕິ
ບັດໜ້າທີ່ສູງ, ປະຕິບັດໜ້າທີ່ການ
ເມືອງຂອງຕົນ ແລະ ການມອບໝາຍ
ໜ້າທີ່ຂອງພັກ-ລັດ ກໍຄື ກະຊວງປ້ອງ
ກັນປະເທດຢ່າງມີຜົນສຳເລັດສູງ.

ໃນກອງປະຊຸມ, ສະຫາຍ 
ນາງ ສົມພຽນ ວົງໄຊ ປະທານຄະນະ
ກຳມະການຍຸຕິທໍາ ແລະ ປ້ອງກັນ
ຊາດ-ປ້ອງກັນຄວາມສະຫງົບ, ສະພາ
ປະຊາຊົນນະຄອນຫລວງວຽງຈັນ ໄດ້
ສະເໜີເອກະສານທີ່ຕັ້ງ, ພາລະບົດ
ບາດ, ສິດ, ໜ້າທີ່, ການຈັດຕັ້ງ ແລະ 
ການເຄື່ອນໄຫວຂອງສະພາແຫ່ງຊາດ 
ແລະ ສະພາປະຊາຊົນຂັ້ນແຂວງ ແລະ 
ເຜີຍແຜ່ຜົນສຳເລັດ ກອງປະຊຸມສະ 
ໄໝສາມັນເທື່ອທີ 3 ຂອງສະພາແຫ່ງ
ຊາດ ຊຸດທີ IX ແລະ ສະພາປະຊາຊົນ
ຂັ້ນແຂວງ ຊຸດທີ II.

ສະຫາຍ ພົ.ວ ສົມວັນ ທໍາ
ມາໄຊ ຮອງປະທານກຳມາທິການປ້ອງ
ກັນຊາດ-ປ້ອງກັນຄວາມສະຫງົບສະ
ພາແຫ່ງຊາດ ໄດ້ສະເໜີເອກະສານ
ຄວາມເປັນມາ, ທີ່ຕັ້ງ, ພາລະບົດບາດ, 
ສິດ, ໜ້າທີ່, ການຈັດຕັ້ງ ແລະ ການ
ເຄ່ືອນໄຫວຂອງກຳມາທິການປ້ອງກັນ
ຊາດ-ປ້ອງກັນຄວາມສະຫງົບ ສະພາ
ແຫ່ງຊາດ, ການປະຕິບັດນະໂຍບາຍຕໍ່
ພະນັກງານ-ນັກຮົບ ໃນກໍາລັງປ້ອງ
ກັນຊາດ-ປ້ອງກັນຄວາມສະຫງ ົບ ປະ
ຕິບັດໜ້າທີ່ຢູ່ສະພາແຫ່ງຊາດ ແລະ 
ສະພາປະຊາຊົນຂັ້ນແຂງ.

ໂອກາດດັ່ງກ່າວ, ສະຫາຍ 
ພົທ. ສຸວອນ ເລືອງບຸນມີ ໄດ້ສັງລວມ
ຄວາມເຫັນ, ຕັ້ງຄຳຖາມເຈາະຈິ້ມ 
ແລະ ສະເໜີໃຫ້ຜູ້ແທນກອງປະຊຸມ 
ໄດ້ປະກອບຄຳເຫັນ ແລະ ໂອ້ລົມໃຫ້
ນາຍ ແລະ ພົນທະຫານ ພ້ອມທັງເນັ້ນ
ໃຫ້ຄະນະພັກ-ຄະນະອຳນວຍການ 
ຕະຫລອດຮອດນາຍ ແລະ ພົນທະ

ຫານ ວິທະຍາຄານປ້ອງກັນຊາດ ໄກ
ສອນ ພົມວິຫານ ເອົາໃຈໃສ່ຮັກສາ
ມູນເຊື້ອອັນດີງາມຂອງກອງທັບ, ສືບ
ຕໍ່ເຝິກຝົນທາດແທ້ປະຕິວັດ, ຄວາມ
ຈົງຮັກພັກດີຕໍ່ປະເທດຊາດ, ຍອມ
ເສຍສະຫລະເພື່ອຊາດ, ເພື່ອປະຊາຊົນ
ຂອງນາຍ ແລະ ພົນທະຫານ  ໃຫ້ຖືເປັນ
ບັນຫາສໍາຄັນໃຈກາງ, ທັງເປັນການ
ສືບທອດພາລະກິດປະຕິວັດທ່ີນັກຮົບ
ປະຕິວັດຮຸ່ນທໍາອິດ ແລະ ຮຸ່ນຕໍ່ໆມາ
ໄດ້ມອບໝາຍໃຫ້, ສ້າງຄວາມເປັນ
ເອກະພາບສູງຕ່ໍແນວທາງນະໂຍບາຍ
ຂອງພັກ, ກົດໝາຍຂອງລັດຢ່າງໜັກ
ແໜ້ນ, ຖືເອົາກໍາລັງປະກອບອາວຸດ
ເປັນກໍາລັງຫລັກແຫລ່ງ ໃນການຈັດ
ຕ້ັງຜັນຂະຫຍາຍແນວທາງນະໂຍບາຍ
ຂອງພັກ, ກົດໝາຍຂອງລັດ ທັງເປັນ
ແບບຢ່າງທີ່ດີໃນການເຄົາລົບ ແລະ 
ປະຕິບັດລັດຖະທໍາມະນູນ ກໍຄື ກົດ
ໝາຍ ຕໍ່ປະຊາຊົນ, ນາຍ ແລະ ພົນ
ທະຫານ ຕ້ອງສືບຕໍ່ເຝິກຝົນລະບຽບ
ວິໄນ, ຖືລະບຽບວິໄນເປັນທາດແທ້, 
ເປັນຊີວິດຈິດໃຈຂອງຕົນ ຕິດພັນກັບ
ຈັນຍາບັນຂອງກອງທັບປະຕິວັດ, ລະ
ບຽບວິໄນກອງທັບຕ້ອງເຄັ່ງຄັດ, ມີ
ຄວາມເດັດຂາດໃນການບັງຄັບບັນຊາ, 
ເພ່ືອປະຕິບັດໜ້າທ່ີເປັນຮົ້ວປ້ອງກັນ
ຊາດທີ່ເຂັ້ມແຂງ, ສາມາດປົກປັກຮັກ
ສາອະທິປະໄຕ ແລະ ຜືນແຜ່ນດິນອັນ
ຄົບຖ້ວນຂອງປະເທດຊາດໄວ້ໃຫ້
ໝັ້ນຄົງ.

(ອານຸສອນ ພູມມີທອນ)

ແລະ ປະເມີນຜົນການປະຕິບັດໜ້າທີ່
ການເມືອງ ຂອງກຳລັງປ້ອງກັນຊາດ-
ປ້ອງກັນຄວາມສະຫງ ົບ ຢູ່ບັນດາກົມ
ກອງຮາກຖານ ພ້ອມທັງລົງຊຸກຍູ້, 
ປຸກລະດົມ ການຈັດຕັ້ງປະຕິບັດແນວ
ທາງນະໂຍບາຍຂອງພັກ, ລັດຖະທຳ
ມະນູນ, ກົດໝາຍ, ນິຕິກຳໃຕ້ກົດ
ໝາຍ ຕິດພັນກັບການເຜີຍແຜ່ຜົນສຳ
ເລັດກອງປະຊຸມສະໄໝສາມັນເທ່ືອທີ 
3 ຂອງສະພາແຫ່ງຊາດ (ສພຊ) ຊຸດ
ທີ IX ແລະ ສະພາປະຊາຊົນຂັ້ນແຂວງ 

(ສພຂ) ຊຸດທີ II.  
 ໃນກອງປະຊຸຸມຜູ້ ເ ຂ້ົາຮ່ວມ
ໄດ້ຮັບຟັງບົດກ່ຽວກັບທີ່ຕັ້ງ, ພາລະ
ບົດບາດ, ສິດ, ໜ້າທີ່, ການຈັດຕັ້ງ  
ແລະ ການ ເຄື່ອນ ໄຫວຂອງສະພາແຫ່ງ
ຊາດ ແລະ ສະພາປະຊາຊົນຂັ້ນແຂວງ 
ແລະ ເຜີຍ ແຜ່ຜົນສຳເລັດກອງປະຊຸມ
ສະໄໝສາມັນເທື່ອທີ 3 ຂອງສະພາ
ແຫ່ງຊາດ ຊຸດທີ IX ແລະ ສະພາປະ
ຊາຊົນຂັ້ນແຂວງ ຊຸດທີ II; ເອກະ
ສານກ່ຽວກັບສະພາບຄວາມເປັນມາ,  
ທີ່ຕັ້ງ, ພາລະບົດບາດ, ສິດ, ໜ້າທີ່, 
ການຈັດຕັ້ງ  ແລະ ການ ເຄື່ອນ ໄຫວ 
ຂອງກຳມາ ທິການ ປ້ອງ ກັນຊາ ດ-ປ້ອງ 

ກັນ ຄວາມ ສະຫງ ົບ ສະພາແຫ່ງຊາດ; 
ການປະຕິບັດນະໂຍບາຍຕ່ໍພະນັກງານ-
ນັກຮົບ ໃນກຳລັງ ປ້ອງ ກັນຊາ ດ-ປ້ອງ
ກັນ ຄວາມ ສະຫງ ົບ  ປະຕິບັດໜ້າທີ່ຢູ່
ສະພາແຫ່ງຊາດ ແລະ ສະພາປະຊາຊົນ
ຂັ້ນແຂວງ.
 ໂອກາດດັ່ງກ່າວ, ທ່ານ ພົ.ວ 
ສົມວັນ ທຳມາໄຊ ໄດ້ມີຄຳເຫັນໂອ
ລົມຕໍ່ນາຍ ແລະ ພົນທະຫານ ເຊິ່ງມີ
ເນືອ້ໃນບາງຕອນວາ່: ໃຫພ້ອ້ມກັນສກຶ
ສາອົບຮົມການເມືອງນຳພາແນວຄິດ
ພະນັກງານຫລັກແຫລ່ງ-ຄູ, ນາຍ ແລະ 
ພົນທະຫານ ເອກະພາບກັບແນວທາງ
ນະໂຍບາຍຂອງພັກ, ປະຕິບັດລັດຖະ

ທຳມະນູນ, ກົດໝາຍ ລະບຽບຂອງ
ກອງທັບ; ເພີ່ມທະວີຄວາມສາມັກຄີ
ເປັນປຶກແຜ່ນພາຍໃນກົມກອງ ແລະ 
ອ້ອມຂ້າງ ໂດຍຢູ່ພາຍໃນການນຳພາ
ຂອງໜ້າທ່ີແຕ່ລະຂ້ັນຢ່າງໜັກແໜ້ນ; 
ຍົກສູງຄວາມຮັບຜິດຊອບຕ່ໍໜ້າທ່ີ
ວຽກງານທີ່ໄດ້ຮັບມອບໝາຍ, ພ້ອມ
ກັນສູ້ຊົນປະຕິບັດ 4 ໜ້າທີ່ໃຫຍ່, 26 
ແຜນງານທ່ີຄະນະພັກວາງອອກຕິດ
ພັນກັບໜ້າທ່ີການເມືອງຂອງກົມກອງ, 
ສ້າງພະນັກງານ-ນາຍທະຫານທາງ
ດ້ານທິດສະດີການເມືອງ, ແກ້ໄຂຊີ
ວິດການເປັນຢູ່ຂອງກົມກອງ ກໍຄືນາຍ 
ແລະ ພົນທະຫານ ໃຫ້ດີຂຶ້ນເທື່ອລະ
ກ້າວ ເພາະມັນຕິດພັນກັບວາລະ
ແຫ່ງຊາດ; ຕ້ອງຮັກສາໄດ້ທາດແທ້
ຂອງການປະຕິວັດ, ຄວາມຈົງຮັກພັກ
ດີຕໍ່ປະເທດຊາດ ຍອມເສຍສະຫລະ
ເພື່ອຊາດ ເພື່ອປະຊາຊົນຢ່າງແທ້ຈິງ.

(ກົງທະນູຄຳ ພິພັດເສລີ)

ln[8+DDD



;aomu !#{!*}!!}@W@@ 40jk;ltrkxt-k-qo0ahoc0;’

lr0 lk]t;ao lts]5[4vf4vo[qfIPodko
8hvoIa[gvdvad7t]af4tm6f,q’3d]u

(ສພຊ) ສະ ພາ ປະ ຊາ ຊົນ
 ແຂວງ (ສ ພ ຂ) ສາລະວັນ ໄດ້ສະ
ຫລຸບຖອດຖອນບົດຮຽນການ
ຕ້ອນຮັບເອກອັກຄະລັດຖະທູດວິ
ສາມັນ ຜູ້ມີອຳນາດເຕັມແຫ່ງມົງ
ໂກລີ ປະຈຳລາວ ທ່ີໄດ້ເຄ່ືອນໄຫວ
ເຮັດວຽກຢູ່ແຂວງສາລະວັນໃນ
ໄລ ຍະຜ່ານມາ ເຊິ່ງໃນກອງປະ
ຊຸມຄ້ັງນ້ີ ໄດ້ຮັບຟັງການລາຍງານ
ຜົນສໍາເລັດໃນການຕ້ອນຮັບເອກ
ອັກຄະລັດຖະທູດວິສາມັນ ຜູ້ມີອຳ
ນາດເຕັມແຫ່ງມົງໂກລີ ປະຈຳລາວ
ເຊິ່ງຜ່ານການຢ້ຽມຢາມ ແລະ

ເຮັດວຽກ ສາມາດຕີລາຄາປະເມີນ
ຜົນສໍາເລັດທ່ີມີຄວາມໝາຍຄວາມ
ສໍາຄັນ ໄດ້ປະກອບສ່ວນເພ່ີມພູນ
ຄູນສ້າງສາຍພົວພັນ ທີ່ເປັນມູນ
ເຊື້ອຂອງສອງຊາດລາວ-ມົງໂກ
ລີເວ້ົາລວມ ເວ້ົາສະເພາະການພົວ
ພັນລະຫວ່າງແຂວງສາລະວັນ ກັບ
ແຂວງຕ່າງໆຂອງປະເທດມົງໂກລີ
ໃຫ້ເຂົ້າສູ່ລວງເລິກ ໂດຍປະເທດ
ມົງໂກລີຈະໃຫ້ທຶນການສຶກສາ
ແພດສາດໃນປີ 2023 ແລະ ຈະ
ຂົນຂວາຍແຫລ່ງທຶນຈາກເອກະ
ຊົນມາຊ່ວຍຈັດຊ້ືອຸປະກອນການ

(ສພຊ) ລະຫວ່າງທີ 10-
11 ພະຈິກ 2022 ທ່ີຫ້ອງປະຊຸມ
ສະພາປະຊາຊົນແຂວງອຸດົມໄຊ
ໄດ້ຈັດກອງປະຊຸມລາຍງານວຽກ
ງານພ້ົນເດ່ັນໃນໄລຍະໜ່ຶງປີຜ່ານ
ມາ ຂອງ 2 ຂົງເຂດຄື: ຂົງເຂດ
ຍຸດຕິທໍາ ແລະ  ປ້ອງ ກັນ ຊາດ-ປ້ອງ 
ກັນ ຄວາມ ສະ ຫງ ົບແຂວງ ແລະ
ຂົງເຂດ ວັດທະນະທໍາ-ສັງຄົມ
ໂດຍການເປັນປະທານຂອງທ່ານ
ຄໍາດີ ວົງລ້ອມ ປະທານສະພາປະ
ຊາຊົນແຂວງ, ມີບັນດາທ່ານຄະ
ນະປະຈໍາສະພາປະຊາຊົນແຂວງ,
ສະມາຊິກສະພາປະຊາຊົນແຂວງ,
ຫົວໜ້າ-ຮອງຫົວໜ້າພະແນກ
ການ-ອົງການ, ຕາງໜ້າພາກສ່ວນ
ທ່ີກ່ຽວຂ້ອງ ແລະ ພະນັກງານຂະ
ແໜງຊ່ວຍວຽກສະພາປະຊາຊົນ
ແຂວງ ເຂົ້າຮ່ວມ.

ໃນການຈັດກອງປະຊຸມ

ແພດຈຳນວນໜ່ຶງ, ໃນໄລຍະຍາວ
ກໍຈະໄດ້ນຳສະເໜີລັດຖະບານກໍ່
ສ້າງຊັບພະຍາກອນມະນຸດຕ່ືມອີກ;
ແຂວງສາລະວັນໄດ້ໂຄສະນາປະ
ຊາສຳພັນແຫລ່ງທ່ອງທ່ຽວ ແລະ
ທ່າແຮງດ້ານຕ່າງໆ ເພ່ືອໃຫ້ຝ່າຍ
ເອກອັກຄະລັດຖະທູດມົງໂກລີປະ
ຈຳ ສປປລາວ ໄດ້ປຸກລະດົມນັກ
ທ່ອງທ່ຽວ ແລະ ນັກລົງທຶນເຂົ້າ
ມາ ແຂວງສາລະວັນ ແລະ ຍິນດີ
ຕ້ອນຮັບແຂວງແຮກສ່ຽວເພ່ືອຮ່ວມ
ມືກັນໃນຕໍ່ໜ້າ ແລະ ຍາວນານ.

ຈາກນ້ັນ, ບັນດາຜູ້ແທນ

ກອງປະຊຸມໄດ້ຜັດປ່ຽນກັນປະ
ກອບຄໍາຄິດຄໍາເຫັນ  ເພື່ອເປັນ
ການທົບທວນຄືນໃນການຈັດຕ້ັງ
ປະຕິບັດບັນດາໜ້າວຽກໃນຜ່ານ
ມາ, ຖອດຖອນບົດຮຽນເຊ່ິງກັນ
ແລະກັນ ຢ່າງກົງໄປກົງມາ ເຊັ່ນ
ການປະສານງານ, ງບົປະມານຮັບ
ໃຊ້, ດ້ານພິທີການໃຫ້ມີຄວາມ
ຈົບງາມເປັນລະບຽບຮຽບຮ້ອຍ
ເພ່ືອນໍາໄປປັບປຸງໃນຄ້ັງຕ່ໍໄປ ໃຫ້
ມີຄຸນນະພາບດີຂ້ຶນກວ່າເກົ່າ.

ກອງປະຊຸມດ່ັງກ່າວ ຈັດ
ຂ້ຶນໃນຕອນເຊ້ົາວັນທີ 8 ພະຈິກ
2022 ທີ່ຫ້ອງປະຊຸມສະພາປະ
ຊາຊົນແຂວງສາ ລະ ວັນ ໂດຍການ
ເປັນປະທານຂອງທ່ານ ສີເຮັງ
ຫອມສົມບັດ ປະທານຄະນະສະ
ມາຊິກສະພາແຫ່ງຊາດ ປະຈໍາເຂດ
ເລືອກຕັ້ງ 14 ທັງ ເປັນປະທານ
ສ ພ ຂ, ມີທ່ານ ຂັນໄຊ ລັດຖະເຮ້ົາ
ຮອງປະທານ ສພຂ ພ້ອມດ້ວຍ
ຄະນະກຳມະການ, ຄະນະເລຂາ
ທິການ ສ ພ ຂ; ຫົວໜ້າ-ຮອງຫົວ
ໜ້າພະແນການອ້ອມຂ້າງແຂວງ
ເຂົ້າຮ່ວມ.
(ນາງ ຄັດສອນ ຮຸ່ງສະຫວ່າງ)

ຄ້ັງນ້ີ, ເພ່ືອສະຫລຸບລາຍງານພ້ົນ
ເດ່ັນ, ມີຂ້ໍສະດວກ-ຂ້ໍຄວາມຫຍຸ້ງ
ຍາກໃນການຈັດຕ້ັງປະຕິບັດວຽກ
ງານ ໃນໄລຍະຜ່ານມາຕາມຄໍາ
ຖາມເຈາະຈີ້ມຂອງສະພາປະຊາ
ຊົນແຂວງ ແລະ ມີຄໍາສະເໜີເພ່ືອ
ເປັນການແລກປ່ຽນຄໍາຄິດເຫັນ
ທັງເປັນການສະໜອງຂ້ໍມູນໃຫ້
ແກ່ສະມາຊິກສະພາແຫ່ງຊາດ ທ່ີ
ຈະເຂ້ົາຮ່ວມກອງປະຊຸມສະໄໝ
ສາມັນເທ່ືອທີ 4 ຂອງສະພາແຫ່ງ
ຊາດ ຊຸດທີ IX ທີ່ຈະໄຂຂຶ້ນໃນ
ເດືອນທັນວາ 2022. 

ກອງປະຊຸມໄດ້ຮັບຟັງ
ການລາຍງານ ແລ ະ ປະ ກອບຄໍາ
ຄິດຄໍາເຫັນ ແລກປ່ຽນເຊິ່ງກັນ
ແລະກັນ ກ່ຽວ ກັ ບຂົງເຂດຍຸຕິທໍາ
ແລະ  ປ້ອງ ກັນ ຊາດ-ປ້ອງ ກັນ
 ຄວາມ ສະ ຫງ ົບ ປະກອບມີ: ອົງ
ການໄອຍະການ, ສານປະຊາຊົນ

ແຂວງ, ພະແນກຍຸຕິທໍາ ແລະ
ປ້ອງ ກັນ ຊາດ-ປ້ອງ ກັນ ຄວາມ ສະ 
ຫງບົແຂວງ ແລະ ຂົງເຂດວັດທະ
ນະທໍາ-ສັງຄົມ; ພະແນກສຶກສາ
ທິການ ແລະ ກິລາ, ພະແນກແຮງ
ງານ ແລະ ສະຫວັດດີການສັງຄົມ,
ພະແນກສາທາລະນະສຸກ ແລະ
ພະແນກຖະແຫລງຂ່າວ ວັດທະ
ນະທໍາ ແລະ ທ່ອງທ່ຽວ. 

ໃນຕອນທ້າຍ, ປະທານ
ກອງປະຊຸມໄດ້ມີຄໍາເຫັນເພ່ີມຕ່ືມ
ຕ່ໍບັນດາພະແນກການ-ອົງການ
ແລະ ຄະນະຮັບຜິດຊອບ ຈົ່ງຮີບ
ຮ້ອນສັງລວມບັນດາເນ້ືອໃນ, ບັນ
ດາຄໍາສະເໜີຕ່າງໆ, ປັບປຸງ ແລະ
ສົ່ງບົດລາຍງານດັ່ງກ່າວ ເປັນ
ລາຍລັກອັກສອນໃຫ້ຄະນະປະ
ຈໍາສະພາປະຊາຊົນແຂວງ ທັນ
ຕາມກໍານົດເວລາ.

(ສີແຫວງ ສີບຸນເຮືອງ)c]dxjPo[qfIPo;Pd’ko ltrkxt-k-qoc0;’
$ c0;’rkd.8h

(ສ ພ ຊ) ກອງປະຊຸມພົບ
ປະແລກປ່ຽນບົດຮຽນລະຫວ່າງ
ສະພາປະຊາຊົນ 4 ແຂວງພາກ
ໃຕ້ ຄ້ັງທີ I ໂດຍສະພາປະຊາຊົນ
ແຂວງອັດຕະປື ເປັນເຈ້ົາພາບ ໄດ້
ມີຂ້ຶນໃນວັນທີ 11 ພະຈິກ 2022
ທ່ີຫໍປະຊຸມໃຫຍ່ຂອງແຂວງອັດ 
ຕະ ປື ພາຍໃຕ້ການເປັນປະທານ
ຂອງທ່ານ ນາງ ມີນາພອນ ໄຊ
ສົມພູ ປະທານສະພາປະຊາຊົນ
ແຂວງອັດຕະປື, ມີບັນດາທ່ານ
ປະທານ-ຮອງປະທານສະພາປະ
ຊາຊົນແຂວງ, ຄະນະກໍາມະການ,
ຄະນະເລຂາທິການ, ສະມາຊິກ
ສະພາປະຊາຊົນແຂວງ, ຫົວໜ້າ-
ຮອງຫົວ ໜ້າຂະແໜງ, ພະນັກ
ງານ-ລັດຖະກອນ 4 ແຂວງພາກ
ໃຕ້ຄື: ສາລະວັນ, ຈໍາປາສັກ, ເຊ

ກອງ ແລະ ອັດຕະປື ເຂົ້າຮ່ວມ.
ການພົບປະໃນຄັ້ງນີ້ ,

ແມ່ນແນໃສ່ການປັບປຸງ ແລະ
ແລກປ່ຽນຖອດຖອນບົດຮຽນ
ວຽກງານຂອງສະພາປະຊາຊົນ
ແຂວງ ເປັນຕົ້ນແມ່ນການເປັນ
ເສນາທິການທ່ີດີໃຫ້ແກ່ການກະ
ກຽມຈັດກອງປະຊຸມໃນແຕ່ລະ
ໄລຍະ ແລະ ຂອດການພົວພັນ
ປະສານງານທັງພາຍໃນ-ພາຍ
ນອກ ໃນການບໍລິຫານວຽກງານ
ຮອບດ້ານ ໃຫ້ແກ່ສະພາປະຊາຊົນ
ຂັ້ນແຂວງ, ລະບົບກົນໄກການ
ສ້າງນິຕິກໍາໃຕ້ກົດໝາຍ, ຂັ້ນ
ຕອນ ແລະ ກົນໄກຄ້ົນຄວ້າພິຈາ
ລະນາຮັບຮອງໂຄງການລົງທຶນ
ຂອງລັດ ແລະ ຮັບຮອງແຜນງ ົບ
ປະມານແຫ່ງລັດຂອງແຂວງ, ກົນ

ໄກປະສານງານ ໃນການແກ້ໄຂ
ຜົນການກວດສອບ, ການຕິດ
ຕາມກວດກາການຈັດຕ້ັງປະຕິບັດ
ຄາດໝາຍໃນຂົງເຂດວັດທະນະ
ທໍາ-ສັງຄົມ ແລະ ການຄຸ້ມຄອງ
ປົກປ້ອງການເຄື່ອນໄຫວວຽກ
ງານສາສະໜາໃນຂົງເຂດບັນດາ
ເຜົ່າ ສະນັ້ນ, ກອງປະຊຸມແມ່ນ
ມີຄວາມໝາຍຄວາມສຳຄັນຫລາຍ,
ທ່ີໄດ້ມີໂອກາດພົບປະແລກປ່ຽນ
ບົດຮຽນເຊິ່ງກັນແລະກັນ ລະ
ຫວ່າງສະພາປະຊາຊົນ 4 ແຂວງ
ພາກໃຕ້ ເພ່ືອນຳເອົາບົດຮຽນດ່ັງ
ກ່າວ ໄປໝູນໃຊ້ໃນການຈັດຕັ້ງ
ປະຕິບັດແບບແຜນວິທີເຮັດວຽກ
ງານຂອງສະພາປະຊາຊົນແຂວງ
ໃຫ້ໄດ້ຍົກລະດັບຄຸນນະພາບ ໃນ
ນາມເປັນຕົວແທນແຫ່ງສິດ ແລະ

ຜົນປະໂຫຍດຂອງປະຊາຊົນລາວ
ບັນດາເຜ່ົາ ແລະ ປະຕິບັດສາມພາ
ລະບົດບາດດ້ານນິຕິກໍາ, ດ້ານການ
ຕົກລົງບັນຫາສໍາຄັນພ້ືນຖານຂອງ
ທ້ອງຖິ່ນ ແລະ ດ້ານການຕິດ
ຕາມກວດກາ. 

ພ້ອມ ດຽວ ກັນ ນ້ັນ, ໄດ້
ພ້ອມກັນເສີມຂະຫຍາຍຄວາມ
ຮັບຜິດຊອບ, ສຸມສະຕິປັນຍາເຂ້ົາ
ໃນການແລກປ່ຽນບົດຮຽນ, ຄ້ົນ
ຄວ້າປະກອບຄໍາຄິດຄໍາເຫັນຢ່າງ
ກົງໄປກົງມາ ໂດຍນໍາເອົາບົດຮຽນ,
ປະສົບການໃນການຈັດຕ້ັງປະຕິ
ບັດຕົວຈິງ ເພື່ອຊອກໃຫ້ເຫັນ
ດ້ານດີ, ດ້ານຂໍ້ຄົງຄ້າງ, ສາເຫດ
ກໍຄືບົດຮຽນທ່ີເປັນປະໂຫຍດ
ເພ່ືອພ້ອມກັນປັບປຸງຊອກຫາວິ
ທີທາງແກ້ໄຂເຂ້ົາໃນການຈັດຕ້ັງ
ປະຕິບັດຕົວຈິງ ເຮັດໃຫ້ການປະ
ຕິບັດໜ້າທ່ີວຽກງານສະພາປະຊາ
ຊົນແຂວງມີຄວາມໜັກແໜ້ນ,
ເຂັ້ມແຂງ ທັງປະລິມານ ແລະ
ຄຸນນະພາບ.

ຕອນທ້າຍ,  ກອງປະຊຸມ
ເຫັນດີເປັນເອກະພາບ ໂດຍມອບ
 ໃຫ້ແຂວງເຊກອງ ເປັນເຈົ້າ ພາບ
ພົບປະແລກປ່ຽນບົດຮຽນສະພາ
ປະຊາຊົນ 4 ແຂວງພາກໃຕ້ ໃນ
ຄັ້ງຕໍ່ໄປ.

(ວິນັດ)

gzupczjfe]af0v’]af4t[ko 

       (ສ ພ ຊ) ໃນວັນທີ 11 ພະ
ຈິກຜ່ານມາ, ທີ່ຫ້ອງປະຊຸມສະ
ພາປະຊາຊົນແຂວງວຽງ ຈັນ ໄດ້
ຈັດກອງປະຊຸມເຜີຍແຜ່ດໍາລັດ
ຂອງລັດຖະບານ ສະບັບເລກທີ
205/ລບ  ວ່າດ້ວຍການປະຢັດ
ແລະ ຕ້ານການຟູມເຟືອຍໃຫ້ພະ
ນັກງານ-ລັດຖະກອນ ສະພາປະ
ຊາຊົນແຂວງວຽງຈັນ ໂດຍການ
ເປັນປະທານຂອງທ່ານ ບຸນສອນ
ເພັດລາວັນ ປະທານສະພາປະຊາ
ຊົນແຂວງວຽງຈັນ; ເຂົ້າຮ່ວມມີ
ທ່ານ ນາງຈັນທະຄອນ ສີອໍາພອນ
ຮອງປະທານສະພາປະຊາຊົນ
ແຂວງ, ມີປະທານ-ຮອງປະທານ
ຄະນະກໍາມະການ, ເລຂາທິການ-
ຮອງເລຂາທິການ, ຫົວໜ້າ-ຮອງ
ຫົວໜ້າຂະແໜງ ພ້ອມດ້ວຍພະ
ນັກງານວິຊາການພາຍໃນສະພາ

ປະຊາຊົນແຂວງວຽງຈັນເຂ້ົາຮ່ວມ
ຢ່າງພ້ອມພຽງ.

ກອງປະຊຸມໄດ້ຮັບຟັງ
ການເຜີຍແຜ່ດໍາລັດເລກທີ 205/
ລບ ວ່າດ້ວຍການປະຢັດ ແລະ
ຕ້ານການຟູມເຟືອຍ  ແລະ ຮັບ
ຟັງການເຜີຍແຜ່ເອກະສານສໍາຄັນ
ຄື: ແຈ້ງການເລກທີ 2613/ກງ
ກ່ຽວກັບການຈັດຕ້ັງປະຕິບັດລາຍ
ຈ່າຍງບົປະມານແຫ່ງລັດ ງວດ 4
ປີ 2022, ເອກະສານທັກສະໃນ
ການປະກອບຄໍາເຫັນໃນກອງປະ
ຊຸມສະໄໜສາມັນຂອງສະພາແຫ່ງ
ຊາດ, ສະພາປະຊາຊົນ ຂ້ັນແຂວງ
ແລະ ເອກະສານທັກສະໃນການ
ລົງເຜີຍແຜ່ຜົນສໍາເລັດກອງປະຊຸມ
ສະໄໜສາມັນ ແລະ ສະໄໜວິສາ
ມັນຂອງສະພາແຫ່ງຊາດ ແລະ
ສະພາປະຊາຊົນ ຂ້ັນແຂວງ .

ໃນຕອນທ້າຍ, ກອງປະ
ຊຸມຍັງໄດ້ຮັບຟັງການໂອ້ລົມຈາກ
ທ່ານ ບຸນສອນ ເພັດລາວັນ ເຊ່ິງ
ທ່ານໄດ້ເນັ້ນໜັກບາງດ້ານຄື:
ການປະຍັດແມ່ນການຫລຸດຜ່ອນ
ຄ່າສ້ິນເປືອງໃນການນໍາໃຊ້ງບົປະ
ມານຂອງລັດ, ແຫລ່ງທຶນ, ຊັບ
ສິນ, ແຮງງານ, ເວລາ, ຊັບພະຍາ
ກອນທໍາມະຊາດ ແລະ ອື່ນໆ ທີ່
ມີຢູ່ຢ່າງຈໍາກັດ ໃຫ້ມີປະສິດທີຜົນ
ສູງສຸດ, ການຕ້ານການຟູມເຟືອຍ
ແມ່ນການປຸກຈິດສໍານຶກໃນການ
ສ້າງແມ່ນ, ປະຕິບັດລາຍຈາ່ຍງບົ
ປະມານຂອງລັດເພ່ືອຫລີກລ່ຽງ
ການໃຊ້ຈ່າຍບໍ່ມີເຫດຜົນ ແລະ
ບໍ່ສ້າງຄວາມອັບປະໂຫຍດ ໃຫ້
ແກ່ລັດ ແລະ ສັງຄົມ.

(ນັກ ຂ່າວ ສ ພ ຂ ວຽງ ຈັນ)

(ສພຊ) ເພື່ອປະຕິບັດ
ຕາມໜັງສືແຈ້ງການ ສະບັບເລກ
ທີ1349/ຄຊປປລ-ຊບ, ລົງວັນ
ທີ9ພະຈິກ2022ແລະເພື່ອ
ເປັນການປະຕິບັດຕາມສິດ, ພາ
ລະບົດບາດຂອງວຽກງານ3ອົງ
ການຈັດມະຫາຊົນ;ໃນຕອນບ່າຍ
ຂອງວັນທີ 10 ພະຈິກ 2022
ພະນັກງານ-ລັດຖະກອນຂອງບັນ
ດາພະແນກການ,ອົງການ,ກົມ
ກອງ ຕະຫລອດຮອດບໍລິສັດ-ລັດ
ວິສາຫະກິດຕ່າງໆທ່ົວແຂວງໄຊ
ສົມບູນ ລວມທັງສະພາປະຊາຊົນ
ແຂວງໄຊສົມບູນ ໄດ້ເຂົ້າຮ່ວມ
ຂະບວນການອອກແຮງງານ ເຊ່ິງ
ນໍາພາພະນັກງານຂອງສະພາປະ
ຊາຊົນແຂວງໄຊສົມບູນໂດຍສະ
ຫາຍລີຈ້ັງເກຍເປົາຮອງປະທານ

(ສພຊ)ວັນທີ11ພະ
ຈິກ2022ໜ່ວຍຊາວໜຸ່ມສະ
ພາປະຊາຊົນແຂວງ(ສພຂ)ຫົວ
ພັນ ໄດ້ຈັດກອງປະຊຸມດຳເນີນ
ບັ້ນຊີວິດການເມືອງ, ກວດກາ,
ຕີລາຄາແບ່ງປະເພດການຈັດຕ້ັງ
ປະຕິບັດຂ້ໍແຂ່ງຂັນ4ບຸກ ຄ້ັງທີ
IIປະຈໍາປີ2022ຢູ່ທີ່ຫ້ອງປະ
ຊຸມ ສພຂ ຫົວພັນພາຍໃຕ້ການ
ເປັນປະທານຂອງສະຫາຍ ຄອນ
ສະຫວັນ ຂັນທະວີໄຊເລຂາໜ່ວຍ
ຊາວໜຸ່ມ ສພຂ ຫົວພັນ ໂດຍ
ການເ ຂ້ົາຮ່ວມຂອງສະຫາຍ
ຄຳຟອງ ກົ້ວມີໄຊ ຮອງເລຂາ
ໜ່ວຍພັກ, ເລຂາທິການ ສພຂ
ຫົວພັນ, ມີຜູ້ຕາງໜ້າມາຈາກຄະ
ນະບໍລິຫານງານຊາວໜຸ່ມແຂວງ
ພ້ອມດ້ວຍບັນດາສະມາຊິກຊາວ
ໜຸ່ມພາຍໃນໜ່ວຍເຂ້ົາຮ່ວມ.

ກອງປະຊຸມໄດ້ຮັບຟັງ
ບົດສະຫລຸບຂໍ້ແຂ່ງຂັນ 4 ບຸກ
ປະຈໍາປີ 2022 ແລະ ທິດທາງ
ແຜນການເຄື່ອນໄຫວ ປະຈຳປີ
2023ຂອງໜ່ວຍຊາວໜຸ່ມສພຂ
ຈາກສະຫາຍຄອນສະຫວັນ ຂັນ

ທະວີໄຊ ພ້ອມທັງຮັບຟັງປະກອບ
ຄຳຄິດຄຳເຫັນໃສ່ບົດສະຫລຸບຂອງ
ບັນດາສະຫາຍສະມາຊິກຊາວໜຸ່ມ
ເຮັດໃຫ້ມີເນ້ືອໃນຄົບຖ້ວນ ແລະ
ການວາງທິດທາງແຜນການໃຫ້
ເໝາະສົມກັບຈຸດພິເສດຄວາມ
ເປັນຈິງຂອງໜ່ວຍ ສາມາດຈັດ
ຕ້ັງປະຕິບັດໃຫ້ໄດ້ຕາມຄາດໝາຍ.
ຈາກນ້ັນ, ສະມາຊິກຊາວໜຸ່ມທຸກ
ສະຫາຍ ໄດ້ຜ່ານໃບສໍາຫລວດ
ຕົນເອງ ທັງພ້ອມກັນຕີລາຄາແບ່ງ
ປະເພດຕາມມາດຖານເງື່ອນໄຂ
ຕາມເນ້ືອໃນຂ້ໍແຂ່ງຂັນການສ້າງ
ຊາວໜຸ່ມ 4 ບຸກ ເຊິ່ງພາຍໃນ
ໜ່ວຍມີສະມາຊິກຊາວໜຸ່ມ ທັງ

(ສພຊ)ຕອນບ່າຍຂອງ
ວັນຈັນວັນທີ14ພະຈິກ2022
ຢູ່ທ່ີຫ້ອງປະຊຸມສະພາປະຊາຊົນ
ແຂວງອຸດົມໄຊ, ໄດ້ຈັດພິທີເຊັນ
ບົດບັນທຶກຮ່ວມການປະສານງານ
ລະຫວ່າງຄະນະກໍາມະການຍຸຕິທຳ
ແລະປ້ອງກັນຊາດ-ປ້ອງກັນຄວາມ
ສະຫງົບ (ຄຍປປ) ສະພາປະຊາ
ຊົນແຂວງອຸດົມໄຊ ກັບ 3 ອົງ
ການໂດຍການເປັນປະທານຂອງ
ທ່ານຄໍາເຜີຍງອນວັນຄໍາຮອງ
ປະທານສະພາປະຊາຊົນແຂວງ,
ມີທ່ານນາງຈັນສະໝອນທິບ
ພະຫົງ ປະທານອົງການກວດກາ
ລັດແຂວງ,ທ່ານທອງຄານວັດ
ສະດາກອນປະທານຄະນະກໍາມະ
ການຍຸຕິທຳປ້ອງກັນຊາດແລະ
ປ້ອງກັນຄວາມສະຫງ ົບ; ມີບັນ
ດາທ່ານຄະນະປະຈໍາສະພາປະຊາ
ຊົນແຂວງ, ສະມາຊິກສະພາປະ
ຊາຊົນແຂວງ, ຜູ້ຕາງໜ້າກອງບັນ
ຊາການທະຫານແຂວງ, ສະຫະ
ພັນນັກຮົບເກົ່າແຂວງ, ຫົວໜ້າ
ຂະແໜງແລະວິຊາການຂະແໜງ

ກ່ຽວຂ້ອງພາຍໃນສະພາປະຊາ
ຊົນແຂວງເຂົ້າຮ່ວມ.

ການເຊັນບົດບັນທຶກ
ໃນຄ້ັງນ້ີ, ແມ່ນເພ່ືອເປັນການຈັດ
ຕ້ັງຜັນຂະຫຍາຍຂ້ໍຕົກລົງຮ່ວມ
ລະຫວ່າງສະພາປະຊາຊົນແຂວງ
ກັບອົງການປົກຄອງແຂວງ ສະ
ບັບເລກທີ70/ອຊ,ລົງວັນທີ4
ກຸມພາ2022ເພ່ືອເຮັດໃຫ້ການ
ປະສານງານແລະການສະໜອງ
ຂໍ້ມູນເຊິ່ງກັນແລະກັນ ມີຄວາມ
ສະດວກ, ວ່ອງໄວທັນກັບເວລາ.

ໃນພິທີ, ຄະນະຮັບຜິດ
ຊອບໄດ້ຜ່ານບົດບັນທຶກຮ່ວມ
ການປະສານງານລະຫວ່າງຄຍປປ
ສະພາປະຊາຊົນແຂວງກັບ3ອົງ
ການຄື: ອົງການກວດກາລັດ
ແຂວງ, ກອງບັນຊາການທະຫານ
ແຂວງ ແລະ ສະຫະພັນນັກຮົບ
ເກົ່າແຂວງ ເຊິ່ງເນື້ອໃນບົດບັນ
ທຶກປະກອບມີ3ໝວດ,7ມາດ
ຕາ ໄດ້ກໍານົດຫລັກການ, ຂັ້ນ
ຕອນ,ເນ້ືອໃນແລະກົນໄກການ
ປະສານງານ ແນໃສ່ເຮັດໃຫ້ການ

ປະຕິບັດພາລະບົດບາດ,ສິດແລະ
ໜ້າທ່ີຂອງແຕ່ລະພາກສ່ວນໃຫ້
ສອດຄ່ອງກັບແນວທາງພັກ ແລະ
ຖືກຕ້ອງຕາມລະບຽບກົດໝາຍ.

ຕອນທ້າຍພິທີ,ປະທານ
ໄດ້ສະແດງຄວາມຊົມເຊີຍຕ່ໍຄະ
ນະຮັບຜິຊອບຮ່າງບົດບັນທຶກ,
ໃນການກະກຽມຮ່າງບົດບັນທຶກ
ການປະສານງານດັ່ງກ່າວ ແລະ
ສ່ົງໃຫ້ອົງການກ່ຽວຂ້ອງປະກອບ
ຄໍາຄິດເຫັນໃສ່ເຮັດໃຫ້ບົດບັນ
ທຶກດັ່ງກ່າວ ສົມບູນ ແລະ ໄດ້
ຕົກລົງເຫັນດີເປັນເອກະພາບເຊັນ
ບົດບັນທຶກນີ້. ພ້ອມນັ້ນ, ທ່ານ
ຍັງໄດ້ເນ້ັນໜັກໃຫ້ອົງການກ່ຽວ
ຂ້ອງນໍາເອົາເນື້ອໃນບົດບັນທຶກ
ໄປຈັດຕ້ັງເຊື່ອມຊຶມໃຫ້ແກ່ພະ
ນັກງານ-ລັດຖະກອນ ແລະ ກໍາ
ລັງພາຍໃນກົມກອງຂອງຕົນ ໃຫ້
ຮັບຮູ້,ເຂົ້າໃຈແລະໃຫ້ເອົາໃຈ
ໃສ່ໃນການຈັດຕ້ັງປະຕິບັດບົດ
ບັນທຶກຮ່ວມດ່ັງກ່າວ ໃຫ້ປາກົດ
ຜົນເປັນຈິງ.

(ແສງພອນອິິນນະລົງ)

ໝົດ 36 ສະຫາຍຍິງ 14 ສະ
ຫາຍ, ປະເມີນຜົນຕົວຈິງ 31
ສະຫາຍ ຍິງ 12 ສະຫາຍ.

ຕອນທ້າຍກອງປະຊຸມ,
ສະຫາຍຄຳຟອງກ້ົວມີໄຊໄດ້ມີ
ຄຳເຫັນໂອ້ລົມ ໂດຍສະຫາຍໄດ້
ສະແດງຄວາມຍ້ອງຍໍຊົມເຊີຍຕ່ໍ
ຜົນງານທ່ີຊາວໜຸ່ມສະພາປະຊາ
ຊົນແຂວງຍາດມາໄດ້ໃນໄລຍະ
ໜຶ່ງປີຜ່ານມາ;   ເນັ້ນໜັກໃຫ້
ຄະນະໜ່ວຍຊາວໜຸ່ມ ເອົາໃຈ
ໃສ່ນໍາພາ-ຊ້ີນຳສະມາຊິກຂອງຕົນ
ຈັດຕ້ັງປະຕິບັດເນ້ືອໃນຂ້ໍແຂ່ງຂັນ
4ບຸກ,ຕິດຕາມກວດກາການຈັດ
ຕ້ັງປະຕິບັດໜ້າທ່ີວຽກງານຂອງ

ສະມາຊິກພາຍໃນໜ່ວຍ ພ້ອມ
ທັງປັບປຸງແບບແຜນວິທີເຮັດວຽກ
ແລະຮຽກຮ້ອງໃຫ້ສະມາຊິກຊາວ
ໜຸ່ມທຸກສະຫາຍຈ່ົງພ້ອມກັນ ຮັກ
ສາມູນເຊ້ືອຄວາມສາມັກຄີ ພາຍ
ໃນແລະພາຍນອກໃຫ້ແໜ້ນ
ແຟ້ນ, ເຝິກຝົນຫລໍ່ຫລອມຕົນ
ເອງຊອກສະແຫວງຫາຄວາມຮູ້
ໃໝ່ໆມາພັດທະນາຕົນເອງແລະ
ການຈັດຕ້ັງໃຫ້ດີຂ້ຶນ ເອົາໃຈໃສ່
ສ້າງເສດຖະກິດຄອບຄົວໃຫ້ໄດ້
ລາຍຮັບຫລາຍຂຶ້ນ, ເປັນເຈົ້າ
ການຮັກສາມູນເຊື້ອໜ່ວຍຊາວ
ໜຸ່ມ 4 ບຸກຕະຫລອດໄປ.

(ເວີນແກ້ວບຸນມີ)

ຄະນະກໍາມະການວັດທະນະທໍາ-
ສັງຄົມ ແລະ ບັນດາເຜົ່າ ແລະ
ສະຫາຍນາງຄໍາຫລ້າທອງສີວອນ
ຮອງປະທານຄະນະກໍາມະການ
ເສດຖະກິດ, ແຜນການ ແລະ
ການເງິນ ພ້ອມດ້ວຍບັນດາສະ
ຫາຍຄະນະເລຂາຊາວໜຸ່ມໜ່ວຍ,
ຄະນະປະທານກໍາມະບານໜ່ວຍ
ແລະຄະນະປະທານແມ່ຍິງໜ່ວຍ
ຕະຫລອດຮອດສະມາຊິກ3ອົງ
ການຈັດຕ້ັງມະຫາຊົນຂອງສະພາ
ປະຊາຊົນແຂວງໄຊສົມບູນ ເຂົ້າ
ຮ່ວມຢ່າງພ້ອມພຽງ.

ຂະບວນການອອກແຮງ
ງານຄັ້ງນີ້, ແມ່ນໄດ້ອະນາໄມ,
ຕັດຫຍ້າຖາງປ່າຢູ່ເສ້ັນທາງແລະ
ຝາກຕ້ານເຈື່ອນ ລຽບແຄມແມ່
ນໍ້າຈັ້ງ ເຊິ່ງເລີ່ມແຕ່ຂົວເບຕົງ I

ໃນເທສະບານ ບ້ານພູຫົວຊ້າງ
ຫາຖ້ໍາເຈ້ົາອະນຸວົງ ເຊ່ິງແມ່ນກິດ
ຈະກຳໜ່ຶງເພ່ືອເປັນການຂ່ໍານັບ
ຮັບຕ້ອນພິທີສົມໂພດຫໍຫລັກ
ເມືອງແລະຮູບປັ່ນຫລໍ່ ເຈົ້າອະ
ນຸວົງທີ່ຕິດພັນກັບກິດຈະກໍາສົ່ງ
ເສີມການທ່ອງທ່ຽວ ຢູ່ແຂວງໄຊ
ສົມບູນໃຫ້ມີຄວາມເປັນລະບຽບ
ຮຽບຮ້ອຍ,ສະອາດງາມຕາໂດຍ
3 ອົງການຈັດຕ້ັງມະຫາຊົນຂອງ
ສະພາປະຊາຊົນແຂວງໄຊສົມບູນ
ໄດ້ມີຄວາມຮັບຜິດຊອບສູງ ປະ
ຕິບັດຈັດຕັ້ງອະນາໄມ,ຕັດຫຍ້າ
ລຽບແຄມນ້ໍາຈ້ັງຕາມຂອບເຂດ
ທ່ີຂ້ັນເທິງມອບໝາຍໄວ້ໃຫ້ຈົນ
ສໍາເລັດຕາມໜ້າທີ່.
(ນາງອໍາໄພພອນແກ້ວວິໄລ)

(ສພຊ) ກອງປະຊຸມຕິດ
ຕາມກວດກາການຈັດຕ້ັງປະຕິບັດ
ວາລະແຫ່ງຊາດ ວ່າດ້ວຍການ
ແກ້ໄຂບັນຫາຢາເສບຕິດ ໄດ້ຈັດ
ຂຶ້ນຢູ່ 5 ຈຸດຂອງແຂວງຄື:
ພະແນກຍຸຕິທໍາແຂວງ,ພະແນກ
ສຶກສາທິການແລະກິລາແຂວງ,
ປກສແຂວງ,ສູນບໍາບັດຢາເສບ
ຕິດ ແລະ ຄ້າຍຄຸມຂັງແຂວງ
ແລະ ຫ້ອງປະຊຸມໃຫຍ່ເມືອງໄຊ
ຍະບູລີ ໃນລະຫວ່າງວັນທີ 14-
16 ພະຈິກ 2022 ໂດຍການ
ເປັນປະທານຂອງທ່ານ ເພັງນິ
ລັນ ຄໍາພັນເພັງ ປະທານສະພາ
ປະຊາຊົນແຂວງໄຊຍະບູລີ, ມີຄະ
ນະປະຈໍາສະພາປະຊາຊົນແຂວງ,
ຫົວໜ້າ-ຮອງຫົວໜ້າພະແນກຍຸ
ຕິທໍາແຂວງ, ປະທານ-ຮອງປະ
ທານສານປະຊາຊົນແຂວງ, ຫົວ
ໜ້າ-ຮອງຫົວໜ້າໄອຍະການປະ
ຊາຊົນແຂວງ, ກົມກອງ, ກໍາມະ
ການພັກເມືອງ, ຫົວໜ້າ-ຮອງຫົວ
ໜ້າຫ້ອງການ ພ້ອມດ້ວຍຫົວໜ້າ
ຂະແໜງເຂ້ົາຮ່ວມຢ່າງພ້ອມພຽງ.

ໃນພິທີ,ທ່ານສົມມະ
ນາ ປ່ິນທິບປະທານຄະນະກໍາມະ
ການຍຸຕິທໍາ ແລະ ປກຊ-ປກສ
ສະພາປະຊາຊົນແຂວງ ໄດ້ຂຶ້ນ
ຜ່ານເອກະສານຈໍານວນ 3 ສະ
ບັບຄື: ມະຕິຂອງສະພາແຫ່ງຊາດ
ສະບັບເລກທີ 04/ສພຊ, ລົງວັນ
ທີ10ສິງຫາ2021ວ່າດ້ວຍ

ການຮັບຮອງເອົາວາລະແຫ່ງຊາດ
ວ່າດ້ວຍການແກ້ໄຂບັນຫາຢາເສບ
ຕິດ ແຕ່ປີ 2021-2023, ຄໍາ
ແນະນໍາຂອງຄະນະປະຈໍາສະພາ
ແຫ່ງຊາດສະບັບເລກທີ04/ຄປຈ,
ລົງວັນທີ 18ກໍລະກົດ 2022
ກ່ຽວກັບການຈັດຕ້ັງປະຕິບັດມະ
ຕິສະພາແຫ່ງຊາດວ່າດ້ວຍການ
ຮັບຮອງເອົາແຜນການຕິດຕາມ
ກວດກາວາລະແຫ່ງຊາດ ວ່າດ້ວຍ
ການແກ້ໄຂບັນຫາຄວາມຫຍຸ້ງ
ຍາກທາງດ້ານເສດຖະກິດ-ການ
ເງນິແລະການແກ້ໄຂບັນຫາຢາ
ເສບຕິດ, ຄໍາແນະນໍາຂອງຄະນະ
ປະຈໍາສະພາແຫ່ງຊາດສະບັບເລກ
ທີ06/ຄປຈ,ລົງວັນທີ8ກັນຍາ
2022 ກ່ຽວກັບການຕິດຕາມ
ກວດກາແລະຊຸກຍູ້ການຈັດຕ້ັງ
ປະຕິບັດມະຕິກອງປະຊຸມສະໄໝ

ສາມັນເທ່ືອທີ3ຂອງສະພາແຫ່ງ
ຊາດຊຸດທີIX.

ພ້ອມດຽວກັນນີ້, ປະ
ທານໄດ້ມີຄໍາຖາມເຈາະຈ້ີມ ກ່ຽວ
ກັບການຈັດຕ້ັງປະຕິບັດວາລະ
ແຫ່ງຊາດ ວ່າດ້ວຍການແກ້ໄຂ
ບັນຫາຢາເສບຕິດ. ຈາກນັ້ນ,
ຕາງໜ້າອົງການໄອຍະການປະຊາ
ຊົນແຂວງ, ສານປະຊາຊົນແຂວງ,
ກົມກອງ ແລະ ບັນດາພະແນກ
ການຂອງແຂວງ ໄດ້ລາຍງານ
ການຈັດຕ້ັງປະຕິບັດວາລະແຫ່ງ
ຊາດ ວ່າດ້ວຍການແກ້ໄຂບັນຫາ
ຢາເສບຕິດ ໃນໄລຍະຜ່ານມາ
ເຊ່ິງໄດ້ຍົກໃຫ້ເຫັນດ້ານດີ, ດ້ານ
ອ່ອນ ແລະ ຂ້ໍຄົງຄ້າງທ່ີໄດ້ຈັດຕ້ັງ
ປະຕິບັດຕົວຈິງຜ່ານມາແລະບັນ
ດາຜູ້ເຂ້ົາຮ່ວມຍັງໄດ້ປະກອບຄໍາ
ຄິດຄໍາເຫັນຕື່ມອີກ.

ທັງນ້ີ, ກໍເພ່ືອເປັນບ່ອນ
ອີງໃຫ້ແກ່ບັນດາກໍາມະທິການ
ແລະ ພາກສ່ວນກ່ຽວຂ້ອງ ຫັນ
ເປັນແຜນການລະອຽດຂອງຕົນ
ໃນການຕິດຕາມກວດກາ ແລະ
ຊຸກຍູ້ການຈັດຕ້ັງປະຕິບັດມະຕິ
ກອງປະຊຸມສະພາແຫ່ງຊາດບັນ
ລຸຜົນສໍາເລັດ;ອີກດ້ານໜ່ຶງກໍເພ່ືອ
ເປັນຂ້ໍມູນໃນການກະກຽມເນື້ອ
ໃນຕ່າງໆ ເປັນຕົ້ນແມ່ນບົດປະ
ກອບຄໍາເຫັນ,ຄໍາຊັກຖາມແລະ
ເອກະສານອ່ືນໆ ເພ່ືອພິຈາລະນາ
ໃນກອງປະຊຸມສະໄໝສາມັນເທ່ືອ
ທີ 4 ຂອງສະພາແຫ່ງຊາດຊຸດ
ທີ IX ເຮັດໃຫ້ການຕິດຕາມກວດ
ກາຢູ່ກອງປະ ຊຸມສະພາແຫ່ງຊາດ
ມີປະສິດທິຜົນ.

(ອິນທີຂຽວສີຟ້າ)

]t[kpmadmkp

Xg]njv'g[qkM g;Qkc[[daogv' [+g7aj'rymudko?
# lk;9U,

-;opY,
# cvjo85h'

7t8yg8nvo.9
# fvd0tpv,

 f  ltcf'7;k,pyofuo=kpkl5;aoot;q'rtoad'ko{
]af4tdvolr0g0f!$c0;'lt]t;aomujwfhxtdkfc8j'
fv'7v[7v'sq;.97qoIad1jk'gxaomk'dko c]t g0Qkry
mu,afc0oxhvow0j.ovkmyfzjko,k 0=.shgxao76jlhk' lq,iqf
lq,s;a'  7;k,l5dws],k3I,  Ij;,IP'dao9qogmQk w,h
pvfmv'dt[v'cdh;  7=k[6Iko0kodjk; rtpkoIads]aj'
]Qodkp0hk,g7yj'3s]r5hogouK

f vkmyfzjko,k gsao0jk;;jkrtpkfw0hp5']kp pa'
ln[8+]t[kf1jk's];'s]kp c]tsohkgxaosj;'gxaowp
grktz6h8yfg-nhv.\j,u38g]dl6'0bhooa[,nh 4ngxaovaofa[\bj'
c,joot7vos];';P'9ao 4af9kdoAoc,joc0;'s];'
o=hkmk8+,kc,jovaf8txnDDDg-yj'xaf95[aoglp-u;yfltlq,@@
d=]tou.o0v[g0fmqj;xtgmf&x=9k[vdc9h'gvqk.9.ljxt
8y[afrujohv'gvupKgrnjvd=k9afp5']kp z6ho=krkg-nhvglnv;jk
gxao8k1hko  vao8t]kp[+s]kpm+  p5']kp38g]adohvp
7qo8kpphvooa[[+ws;c]h;gfuK

f  lxx]k;wfhIa[dko7afg]nvd.shgxao!.o@&
xtgmfmqj;3]drkp.8hsq;0=h"-5,-qo8+dkovto5]adgxaoxt
3spf8+[5d7qo” c]twfhIa[dko7afg]nvd.shgxaorP'|bj'
fP; 9kd[aofk !W xtgmfvk-Po muj,u95f\kpxkpmk'
.odkomjv'mjP;muj|hklqo.9 c]t8njog8Aomujl5fl=k]a[xu
@W@# 8k,0jk;9k[vdc9h' 95fgfajo lxx]k; -k;xt-k
fu.9 r=jkgzupIvppyh, ]k;dkpgxaoxtgmf l6odk'dko
mjv'mjP;3]d3]dkIa[I6hlkdqophv'mqj;g4y'7adgfK

g]njv'G7hvo8u
,N|bj' ok'g,p [vdmyfgv[ lhv,c-,g7njv'.-h.o

gInvomujgxjgr,kfqo rkps]a'mujoaj'g[yj'zq;8vdgs]ad8tx6fqo
g8u[ok'd=gvujp0Bo;jkG
ok'g,pG 7hvo8uvhkpxkolkp2hkzjkgoktKD
myfgv[G ohv'1kd[vd;jk,aow;c,jo[+L
ok'g,pG [+ohv'1kd;jk,ao2kf[+4nd[jvo
 gdqjk9adgmnjv
myfgv[G cIjMKKK

o5j'glnhv]kps,kgsqjk
g;Qk7;k,gdqjkzyfdao

lk]kdt;u [5d7qofugfajo
# ໂດຍ: ຫລານເຈົ້ານ້ອຍ

j  ຜົນກວດກາປະກາດໄວ້    ໄຂກ່າວເປັນທາງການ

ຄົນເດັ່ນດັງປະຈຳປີ     ອອກມາປະຈັກແຈ້ງ

ຖະແຫລງເປັນຄຳເວົ້າ     ອອກມາເປັນຕົວຢ່າງ

ໃຫ້ພະນັກງານທົ່ວຫ້ອງ     ການຮູ້ທົ່ວກັນ

j ໃນນັ້ນ ເດັ່ນໜຶ່ງໄດ້     ຄົນເກົ່າຄົນເດີມ

ເປັນຄົນດຽວຜົນງານດີ     ເດັ່ນດັງໂດຍແທ້

ຄົນນັ້ນຄືຫົວໜ້າ     ການນຳພາດີເດັ່ນ

ເປັນແວ່ນແຍງສ່ອງໃຫ້     ພະນັກງານໄດ້ໄຕ່ຕາມ ວ່າຊັນ!

j ເດັ່ນສອງເພິ່ນເລືອກໄດ້    ຮອງທ່ານຄືເຄີຍ

ສະເຫລີຍມາຍັງເຮົາ     ເຫລົ່າຄົນສະໝຸນນ້ອຍ

ໃຫ້ຄ່ອຍເດີນຕາມຕ້ອຍ    ຮອຍທາງເພິ່ນກໍ່

ຢ່າເປັນຄົນຫຍໍ້ທໍ້     ຄືກີ້ເກົ່າຫລັງ

j ສ່ວນວ່າຊຸມລູກນ້ອງ     ກາງອ່ອນລົງມາ

ຕາມປະເພນີການ     ຄັດເລືອກກັນເຄີຍຄຸ້ນ

ຈຶ່ງພາກັນຂຸ່ນຂ້ອງ     ຄາໃຈຈາຈົ່ມ

ກົ້ມໜ້າເກັບກອດໄວ້     ຄວາມເສົ້າໂສກກະໃຈ

j ແປກໃຈຄົນທີ່ໄດ້     ຕົວເດັ່ນປະຈຳປີ

ຄົນທີ່ມີວິໄສທັດ     ສ່ອງສີໃສແທ້

ເປັນຫຍັງຄົນພາຍໃຕ້     ການນຳພາຂອງທ່ານ

ຄືບໍ່ດີເດັ່ນດ້າມ      ຕາມໃຈນັ້ນປາຖະໜາ

j ຄັນວ່າເຫລົ່າລູກນ້ອງ     ເຂົາອ່ອນຄືເຫັນ

ທ່ານເອງເປັນຄົນນຳພາ     ຈຶ່ງເປັນແນວນີ້

ເຂົາຊິດີຫລືຮ້າຍ     ນາຍເອງຄວນສອນສັ່ງ

ມີຫຍັງກໍຕ້ອງເວົ້າ     ແນວນັ້ນຈຶ່ງວ່າດີ ຊັ້ນຕວ່າ!

ແປ ແລະ ຮຽບຮຽງໂດຍ: ສາວແວ່ນ

ຂີ້ແຮ້ປຽກ ເປັນອີກບັນຫາ
ໜ່ຶ ງ ທ່ີ ມັ ກ ເ ກີ ດ ຂ້ື ນ ເ ລື້ ອ ຍ ໆ ກັ ບ
ຫລາຍໆຄົນ ທັງຍິງ ແລະ ຊາຍ ເຊິ່ງ
ມັນເຮັດໃຫ້ຂາດຄວາມໝັ້ນໃຈ ແລະ 
ສ້າງຄວາມບໍ່ພໍໃຈຢ່າງຫລວງຫລາຍ
ຕໍ່ກັບຜູ້ກ່ຽວເອງ ເພາະວ່ານອກຈາກ
ເຫື່ອທີ່ອອກມາຫລາຍແລ້ວ ຍັງເຮັດ
ໃຫ້ມີກິ່ນນຳອີກ.

ການທ່ີເຫ່ືອອອກຫລາຍນັ້ນ 
ແມ່ນເກີດມາຈາກຕ່ອມເຫ່ືອທ່ີຜະລິດ
ອອກມາຫລາຍກ່ວາປົກກະຕິ ຈຶ່ງເຮັດ
ໃຫ້ບໍລິ ເວນຂ້ີແຮ້ມີຄວາມຊຸ່ມຕະ
ຫລອດເວລາ. ສຳລັບທ່ານໃດທີ່ກຳລັງ
ປະສົບກັບບັນຫາເຫລົ່ານີ້ ຢ່າປ່ອຍໃຫ້

ເຫ່ືອຂອງທ່ານຫລຸດຜ່ອນຄວາມໝ້ັນ
ໃຈຂອງຕົນເອງລົງ ສະນັ້ນ, ໃນຄໍລຳ

ສຸກສະບາຍຫາຍໂລຄາ ສະບັບນີ້ຈະນຳ
ສະເໜີການກຳຈັດເຫ່ືອຂ້ັນຕົນໃນວົງ

ແຂນຂອງທ່ານ ດັ່ງນີ້:
- ອາບນ້ຳເປັນປະຈຳ: ຢ່າງ

ໜ້ອຍມື້ລະສອງເທື່ອ ເພາະວ່າປະເທດ
ລາວເປັນປະເທດທີ່ຮ້ອນ ຈຶ່ງເຮັດໃຫ້
ມີເຫື່ອອອກຫລາຍ ໂດຍສະເພາະຜູ້ທີ່
ມັກຫລິ້ນກິລາ ຫລື ອອກກຳລັງກາຍ
ໃນຕອນແລງ.

- ພະຍາຍາມຢ່າໃຫ້ເຫື່ອ
ອອກ: ຖ້າທ່ານຮູ້ວ່າທ່ານເປັນຄົນທີ່
ເຫື່ອອອກງ່າຍ ຄວນຈະລະມັດລະວັງ
ບໍ່ໃຫ້ເຫື່ອອອກ ໂດຍເລືອກທີ່ຈະຢູ່
ໃນສະຖານທີ່ທີ່ມີລົມລ່ວງດີ.

- ເລືອກເຄື່ອງນຸ່ງທີ່ໃສ່ສະ
ບາຍ: ເລືອກເສື້ອ ທີ່ສວມໃສ່ສະບາຍ 
ແລະ ລະບາຍອາກາດໄດ້ດີ. 

- ຜ້າອະນາໄມສາມາດຊ່ວຍ
ໄດ້: ວິທີການນີ້ອາດຈະແປກ ແຕ່ເປັນ
ຢາບັນເທົາເ ຫ່ືອທ່ີມີປະສິດທິພາບ
ຫລາຍ ເໝາະສຳລັບຄົນທີ່ເຫື່ອອອກ
ຫລາຍ ວິທີການໃຊ້ພຽງແຕ່ໃສ່ຜ້າອະ
ນາໄມຂະໜາດນ້ອຍ ຕິດກັບບໍລິເວນ
ເສື້ອໃຕ້ຂີ້ແຮ້. (ຖ້າທ່ານມີເຫື່ອນ້ອຍ
ສາມາດໃຊ້ວິທີການຕັດເປັນເຄິ່ງເພ່ືອ
ປະຢັດ) ເພາະນ້ຳຢາທີ່ມີຢູ່ໃນຜ້າອານາ
ໄມຈະຊ່ວຍດູດຊຶມທາດແຫລວ ຫລື 
ເຫື່ອໄດ້ເປັນຢ່າງດີ ແລະ ຮັບປະກັນໄດ້ 
ຜົນເຖິງວ່າຂ້ີແຮ້ຂອງທ່ານຈະເຫ່ືອ
ອອກຫລາຍພຽງໃດກໍຕາມ.

- ເປືອກໝາກນາວ: ຝານ
ເປືອກໝາກນາວບາງໆ ແລ້ວບີບເອົາ
ນ້ຳອອກ ແລ້ວເອົາເປືອກໝາກນາວ
ມາຖູກັບຂີ້ແຮ້ ປະໄວ້ໃຫ້ແຫ້ງ ແລ້ວ
ທາໂຣອອນໃສ່ ກໍຈະຊ່ວຍໄດ້.

- ໃຊ້ໂຣອອນ: ທ່ານຄວນ
ເລືອກຊະນິດທ່ີມີສ່ວນປະກອບຂອງ
ຢາຕ້ານເຊື້ອສະເພາະ (Antiperspir-

ant) ເພາະມັນຈະຊ່ວຍຫລຸດການເຫື່ອ
ອອກ ຫລືສາເຫດທີ່ເຮັດໃຫ້ເກີດການ
ອຸດຕັນໃນທໍ່ເຫື່ອ ພ້ອມທັງຫລຸດຜ່ອນ
ການໄຫລຂອງເຫື່ອ ແລະ ເລືອກໃຊ້
ປະເພດທີ່ມີຢາດັບກິ່ນ (deodorant)

ເພ່ືອຊ່ວຍເຮັດໃຫ້ທ່ານບໍ່ມີກິ່ນເຫ່ືອ
ຕະຫລອດທັງວັນ.

ມາດຕາ 56 ລິຂະສິດ ກ່ຽວກັບຂໍ້ມູນ ແລະ ຜະລິດຕະພັນສໍາຫຼວດວັດແທກ 
ແລະ ສ້າງແຜນທີ່

ຂໍ້ມູນ ແລະ ຜະລິດຕະພັນສໍາຫຼວດວັດແທກ ແລະ ສ້າງແຜນທີ່ 
ທີ່ໃຊ້ງ ົບປະມານຂອງລັດ ຫຼື ໄດ້ຮັບການຊ່ວຍເຫຼືອລ້າ ຈາກຕ່າງປະເທດ, 
ພາກພື້ນ ແລະ ສາກົນ ຕ້ອງເປັນລິຂະສິດຂອງລັດ. 

ລິຂະສິດ ກ່ຽວກັບຂໍ້ມູນ ແລະ ຜະລິດຕະພັນການສໍາຫຼວດວັດແທກ 
ແລະ ສ້າງແຜນທີ່ ໃຫ້ປະຕິບັດຕາມກົດໝາຍວ່າດ້ວຍຊັບສິນທາງປັນຍາ, 
ກົດໝາຍ ແລະ ລະບຽບການທີ່ກ່ຽວຂ້ອງ.

ໝວດທີ 3
ການຄຸ້ມຄອງໂຄງລ່າງພື້ນຖານສໍາຫຼວດວັດແທກ

ມາດຕາ 57 ໂຄງລ່າງພື້ນຖານສໍາຫຼວດວັດແທກ
ໂຄງລ່າງພື້ນຖານສໍາຫຼວດວັດແທກ  ມີ ດັ່ງນີ້:
1. ໂຄງລ່າງພື້ນຖານສໍາຫຼວດວັດແທກແຫ່ງຊາດ;
2. ໂຄງລ່າງພື້ນຖານສໍາຫຼວດວັດແທກວຽກສະເພາະ.

 ມາດຕາ 58 ໂຄງລ່າງພື້ນຖານສໍາຫຼວດວັດແທກແຫ່ງຊາດ
ໂຄງລ່າງພື້ນຖານສໍາຫຼວດວັດແທກແຫ່ງຊາດ ແມ່ນ ໂຄງລ່າງພື້ນຖານ

ສໍາຫຼວດວັດແທກ ແລະ ສະຖານີອ້າງອີງການວັດແທກແບບຕໍ່ເນື່ອງແຫ່ງຊາດ 
ທີ່ສ້າງຂຶ້ນຢູ່ຈຸດໃດໜຶ່ງ ເທິງພື້ນຜິວໂລກທີ່ແນ່ນອນ ເພື່ອກໍານົດຕາໜ່າງສໍາ
ຫຼວດວັດແທກພື້ນຖານແຫ່ງຊາດ ຢ່າງເປັນລະບົບ ແລະ ເອກະພາບ ໃນຂອບ
ເຂດທົ່ວປະເທດ. 
ມາດຕາ 59 ໂຄງລ່າງພື້ນຖານສໍາຫຼວດວັດແທກວຽກສະເພາະ

ໂຄງລ່າງພື້ນຖານສໍາຫຼວດວັດແທກວຽກສະເພາະ ແມ່ນ 
ໂຄງລ່າງພື້ນຖານສໍາຫຼວດວັດແທກ ແລະ ສະຖານີອ້າງອີງການວັດແທກແບບຕໍ່
ເນື່ອງ ວຽກສະເພາະ ທີ່ສ້າງຂຶ້ນຢູ່ຈຸດໃດໜຶ່ງ ເທິງພື້ນຜິວໂລກທີ່ແນ່ນອນ ເພື່ອ
ນໍາໃຊ້ເຂົ້າໃນວຽກງານສະເພາະໃດໜຶ່ງ ຊຶ່ງຕ້ອງນໍາໃຊ້ຂໍ້ມູນເຄົ້າການສໍາຫຼວດວັ
ດແທກພື້ນຖານແຫ່ງຊາດ ແລະ ປະຕິບັດ ຕາມມາດຕະຖານເຕັກນິກແຫ່ງຊາດ 
ທີ່ປະກາດໃຊ້ໃນແຕ່ລະໄລຍະ.
ມາດຕາ 60 ການ ຄຸ້ມຄອງໂຄງລ່າງພື້ນຖານສໍາຫຼວດວັດແທກ

ການຄຸ້ມຄອງໂຄງລ່າງພື້ນຖານສໍາຫຼວດວັດແທກ ມີ ດັ່ງນີ້: 
1. ການສ້າງໂຄງລ່າງພື້ນຖານການສໍາຫຼວດວັດແທກ; 
2. ການນໍາໃຊ້ໂຄງລ່າງພື້ນຖານສໍາຫຼວດວັດແທກ; 
3. ການປົກປັກຮັກສາໂຄງລ່າງພື້ນຖານສໍາຫຼວດວັດແທກ. 

ມາດຕາ 61 ການສ້າງໂຄງລ່າງພື້ນຖານສໍາຫຼວດວັດແທກ
ລັດຖະບານ ເປັນຜູ້ກຳນົດການສ້າງໂຄງລ່າງພື້ນຖານສໍາຫຼວດວັດແທກ

ແຫ່ງຊາດ ແລະ ການນໍາໃຊ້ທີ່ດິນ ສໍາລັບການສ້າງໂຄງລ່າງພື້ນຖານດັ່ງກ່າວ 
ຕາມການສະເໜີຂອງກະຊວງພາຍໃນ ເພື່ອນໍາສະເໜີຄະນະປະຈໍາສະພາແຫ່ງ
ຊາດ ພິຈາລະນາ.

ກະ ຊວງພາຍໃນ ເປັນຜູ້ຮັບຜິດຊອບສ້າງໂຄງລ່າງພື້ນຖານສໍາຫຼວດວັດ
ແທກແຫ່ງຊາດ ພາຍຫຼັງຄະນະປະຈໍາສະພາແຫ່ງຊາດ ພິຈາລະນາຮັບຮອງ.

ການສ້າງໂຄງລ່າງພື້ນຖານສໍາຫຼວດວັດແທກວຽກສະເພາະ ຕ້ອງປະ
ສານສົມທົບ ແລະ ເປັນເອກະພາບກັບ ກະຊວງພາຍໃນ ແລະ ປະຕິບັດຕາມທີ່
ໄດ້ກໍານົດໄວ້ໃນມາດຕາ 59 ຂອງກົດໝາຍສະບັບນີ້.
ມາດຕາ 62 ການນໍາໃຊ້ໂຄງລ່າງພື້ນຖານສໍາຫຼວດວັດແທກ

ບຸກຄົນ, ນິຕິບຸກຄົນ ຫຼື ການຈັດຕັ້ງ ທີ່ມີຈຸດປະສົງນໍາໃຊ້ໂຄງລ່າງພື້ນ
ຖານສໍາຫຼວດວັດແທກແຫ່ງຊາດ ຕ້ອງໄດ້ຂໍອະນຸຍາດນໍາກະຊວງພາຍໃນ ແລະ 
ຕ້ອງລາຍງານພະແນກພາຍໃນ ແຂວງ, ນະຄອນຫຼວງ ຫຼື ຫ້ອງ ການພາຍໃນ 
ເມືອງ, ເທດສະບານ, ນະຄອນ ບ່ອນໂຄງລ່າງພື້ນຖານຕັ້ງຢູ່ ກ່ອນນໍາໃຊ້ ພ້ອມ
ທັງຮັບປະກັນບໍ່ໃຫ້ໂຄງລ່າງພື້ນຖານທີ່ຕົນນໍາໃຊ້ນັ້ນເປ່ເພ ແລະ ເສຍຫາຍ ຕະ
ຫຼອດໄລຍະເວລານໍາໃຊ້.

ບຸກຄົນ, ນິຕິບຸກຄົນ ແລະ ການຈັດຕັ້ງ ເປັນຜູ້ຄຸ້ມຄອງ ແລະ ນໍາໃຊ້ໂຄງ
ລ່າງພື້ນຖານສໍາຫຼວດວັດແທກວຽກສະເພາະທີ່ຕົນສ້າງ ຕາມຂອບເຂດຄວາມ
ຮັບຜິດຊອບຂອງຕົນ ໂດຍມີການປະສານສົມທົບກັບ ກະ ຊວງພາຍໃນ.

ຜູ້ມີສິດນໍາໃຊ້ທີ່ດິນ ບ່ອນໂຄງລ່າງພື້ນຖານສໍາຫຼວດວັດແທກແຫ່ງ
ຊາດ ແລະ ວຽກສະເພາະ ຕັ້ງຢູ່ ຕ້ອງອໍານວຍຄວາມສະດວກໃຫ້ແກ່ບຸກຄົນ, ນິ
ຕິບຸກຄົນ ແລະ ການຈັດຕັ້ງ ນໍາໃຊ້ໂຄງລ່າງພື້ນຖານດັ່ງກ່າວ.
ມາດຕາ 63 ການປົກປັກຮັກສາໂຄງລ່າງພື້ນຖານສໍາຫຼວດວັດແທກ

ບຸກຄົນ, ນິຕິບຸກຄົນ ແລະ ການຈັດຕັ້ງ ມີ ພັນທະ ປົກປັກຮັກສາໂຄງ
ລ່າງພື້ນຖານສໍາຫຼວດວັດແທກແຫ່ງຊາດ ແລະ ວຽກສະເພາະ. ໃນກໍລະນີພົບ
ເຫັນໂຄງລ່າງພື້ນຖານສໍາຫຼວດວັດແທກ ດັ່ງກ່າວ ເປ່ເພ, ເສຍຫາຍ, ຖືກທໍາ
ລາຍ, ຍົກຍ້າຍ ຫຼື ມີຄວາມສ່ຽງທີ່ຈະພາໃຫ້ມີຄວາມເສຍຫາຍ ຕ້ອງແຈ້ງໃຫ້
ອົງການປົກຄອງບ້ານ, ຫ້ອງການພາຍໃນ ເມືອງ, ເທດສະບານ, ນະຄອນ, ພະ

ແນກພາຍໃນແຂວງ, ນະຄອນຫຼວງ ແລະ ພາກສ່ວນອື່ນທີ່ກ່ຽວຂ້ອງ ຢ່າງທັນ
ການ ຕາມແຕ່ລະກໍລະນີ.

ກະຊວງພາຍໃນ ມີ ຄວາມຮັບຜິດຊອບໃນການປົກປັກຮັກສາໂຄງລ່າງ
ພື້ນຖານສໍາຫຼວດວັດແທກແຫ່ງຊາດ ຕາມທີ່ໄດ້ກໍານົດໄວ້ໃນກົດໝາຍສະບັບ
ນີ້, ສ່ວນບຸກຄົນ, ນິຕິບຸກຄົນ ແລະ ການຈັດຕັ້ງ ທີ່ກ່ຽວຂ້ອງ ມີຄວາມຮັບຜິດ
ຊອບໃນການປົກປັກຮັກສາ ໂຄງລ່າງພື້ນຖານສໍາຫຼວດວັດແທກວຽກສະເພາະ 
ຕາມຂອບເຂດຄວາມຮັບຜິດຊອບຂອງຕົນ.

ທີ່ດິນ ທີ່ເປັນບ່ອນຕັ້ງໂຄງລ່າງພື້ນຖານສໍາຫຼວດວັດແທກ ແລະ ສະຖາ
ນີອ້າງອີງການວັດແທກແບບຕໍ່ເນື່ອງແຫ່ງຊາດ ແລະ ວຽກສະເພາະ ແມ່ນ ທີ່ດິ
ນທີ່ຕ້ອງໄດ້ຮັບການປົກປັກຮັກສາ ຕາມທີ່ໄດ້ກໍານົດໄວ້ໃນກົດໝາຍວ່າດ້ວຍທີ່
ດິນ, ກົດໝາຍອື່ນ ແລະ ລະບຽບການ ທີ່ກ່ຽວຂ້ອງ.

ໃນກໍລະນີມີຄວາມຈໍາເປັນ ຕ້ອງໄດ້ຍົກຍ້າຍໂຄງລ່າງພື້ນຖານສໍາຫຼວດ
ວັດແທກ ຫຼື ສະຖານີອ້າງອີງການສໍາຫຼວດແບບຕໍ່ເນື່ອງແຫ່ງຊາດບົນພື້ນຖານ
ຄວາມຮຽກຮ້ອງຕ້ອງການໃນການພັດທະນາເສດຖະກິດ-ສັງ ຄົມຂອງຊາດ 
ແລະ ວຽກງານປ້ອງກັນຊາດ-ປ້ອງກັນຄວາມສະຫງ ົບ ຕ້ອງໄດ້ຮັບການເຫັນດີ
ຈາກກະຊວງພາຍໃນ ແລະ ຮັບຜິດຊອບໃຊ້ຈ່າຍໃນການກໍ່ສ້າງຄືນໃໝ່ທັງໝົດ,
ສ່ວນການຍົກຍ້າຍໂຄງລ່າງພື້ນຖານສໍາຫຼວດວັດແທກ ຫຼື ສະຖານີອ້າງອີງການ
ວັດແທກແບບຕໍ່ເນື່ອງວຽກສະເພາະນັ້ນ ກໍຕ້ອງແຈ້ງກະຊວງພາຍໃນ.

ຂັ້ນຕອນການປົກປັກຮັກສາໂຄງລ່າງພື້ນຖານສໍາຫຼວດວັ
ດແທກ ແລະ ສະຖານີອ້າງອີງການວັດແທກແບບຕໍ່ເນື່ອງແຫ່ງຊາດ 
ໄດ້ກຳນົດໄວ້ໃນລະບຽບການສະເພາະ.

ພາກທີ VI

ການປະກອບວິຊາຊີບ ແລະ ທຸລະກິດ
ກ່ຽວກັບການສຳຫຼວດວັດແທກ ແລະ ສ້າງແຜນທີ່

ໝວດທີ 1
ການປະກອບວິຊາຊີບການສໍາຫຼວດວັດແທກ ແລະ ສ້າງແຜນທີ່

ມາດຕາ 64 ການປະກອບວິຊາຊີບການສໍາຫຼວດວັດແທກ ແລະ ສ້າງແຜນທີ່
ການປະກອບວິຊາຊີບ ການສໍາຫຼວດວັດແທກ ແລະ ສ້າງແຜນທີ່ ແມ່ນ 

ການປະກອບອາຊີບຂອງນັກວິຊາການດ້ານການສໍາຫຼວດວັດແທກ ແລະ ສ້າງ
ແຜນທີ່ ຕ້ອງໄດ້ຮັບອະນຸຍາດຈາກກະຊວງພາຍໃນ. 

ຜູ້ຈະໄດ້ຮັບອະນຸຍາດເປັນຜູ້ປະກອບອາຊີບການສຳຫຼວດວັດແທກ ແລະ 
ສ້າງແຜນທີ່ ຕ້ອງມີເງື່ອນໄຂຄົບຖ້ວນ ດັ່ງນີ້:  

1. ມີປະກາສະນີຍະບັດ ລະດັບວິຊາສະເພາະຊັ້ນສູງຂຶ້ນໄປທີ່ກ່ຽວຂ້ອງ
ກັບວຽກງານການສໍາຫຼວດວັດແທກ ແລະ ສ້າງແຜນທີ່; 

2. ມີຄວາມຮູ້ທາງດ້ານກົດໝາຍ ແລະ ລະບຽບການ ກ່ຽວກັບການສໍາ
ຫຼວດວັດແທກ ແລະ ສ້າງແຜນທີ່;

3. ມີຄວາມຮູ້, ຄວາມສາມາດ ແລະ ປະສົບການ ກ່ຽວກັບການສໍາ
ຫຼວດວັດແທກ ແລະ ສ້າງແຜນທີ່ ຢ່າງໜ້ອຍ ສາມປີ ຂຶ້ນໄປ;

4. ຜ່ານການສອບເສັງ, ສໍາພາດ ແລະ ຝຶກອົບຮົມ ຈາກກະຊວງພາຍໃນ;
5. ມີເງື່ອນໄຂມາດຕະຖານກ່ຽວກັບການສຳຫຼວດວັດແທກ ແລະ ສ້າງ

ແຜນທີ່ ທີ່ໄດ້ກຳນົດໄວ້ໃນກົດໝາຍ ແລະ ລະບຽບການທີ່ກ່ຽວຂ້ອງ;
6. ມີເງື່ອນໄຂອື່ນ ທີ່ໄດ້ກໍານົດໄວ້ໃນກົດໝາຍ ແລະ ລະບຽບການ 

ທີ່ກ່ຽວຂ້ອງ.
ມາດຕາ 65 ເອກະສານປະກອບ ກ່ຽວກັບການປະກອບວິຊາຊີບການສໍາຫຼວດ
ວັດແທກ ແລະ ສ້າງແຜນທີ່

ເອກະສານປະກອບ ກ່ຽວກັບການປະກອບວິຊາຊີບການສໍາຫຼວດວັດ
ແທກ ແລະ ສ້າງແຜນທີ່ ມີ ດັ່ງນີ້:

1. ຄໍາຮ້ອງ ຕາມການກໍານົດຂອງກະຊວງພາຍໃນ;
2. ສຳເນົາຖ່າຍບັດປະຈຳຕົວ;
3. ສຳເນົາຖ່າຍປະກາສະນີຍະບັດ;
4. ໃບຢັ້ງຢືນການຜ່ານງານ ແລະ ປະສົບການກ່ຽວກັບວຽກງານສຳ

ຫຼວດວັດແທກ ແລະ ສ້າງແຜນທີ່;
5. ໃບແຈ້ງໂທດ;
6. ໃບກວດ ຫຼື ໃບຢັ້ງຢືນ ສຸຂະພາບ;
7. ເອກະສານອື່ນທີ່ກ່ຽວຂ້ອງ.

ມາດຕາ 66 ການພິຈາລະນາ ກ່ຽວກັບການປະກອບວິຊາຊີບການສໍາຫຼວດວັດ
ແທກ ແລະ ສ້າງແຜນທີ່

ພາຍຫຼັງໄດ້ຮັບເອກະສານປະກອບ ກ່ຽວກັບການປະກອບວິຊາຊີບການ
ສໍາຫຼວດວັດແທກ ແລະ ສ້າງແຜນທີ່ແລ້ວ ກະຊວງພາຍໃນ ຕ້ອງຄົ້ນຄວ້າ ແລະ 
ພິຈາລະນາ ເອກະສານດັ່ງກ່າວ ພາຍໃນເວລາ ສາມສິບວັນ ນັບແຕ່ວັນໄດ້ຮັບ
ເອກະສານ ຢ່າງຖືກຕ້ອງ ແລະ ຄົບຖ້ວນ ເປັນຕົ້ນໄປ. 

ໃນກໍລະນີເອກະສານ ບໍ່ຖືກຕ້ອງ ຫຼື ບໍ່ຄົບຖ້ວນ ກະຊວງພາຍໃນ ຕ້ອງ
ແຈ້ງໃຫ້ຜູ້ຮ້ອງຂໍເປັນລາຍລັກອັກສອນ ເພື່ອປະກອບເອກະສານທີ່ກ່ຽວຂ້ອງຄືນ
ໃໝ່ ພາຍໃນເວລາ ສິບຫ້າວັນ ນັບແຕ່ວັນໄດ້ຮັບແຈ້ງການ ເປັນຕົ້ນໄປ.

ສໍາລັບ ຜູ້ປະກອບອາຊີບການສໍາຫຼວດວັດແທກ ແລະ ສ້າງແຜນທີ່ ທີ່
ເປັນຄົນຕ່າງປະເທດ ທີ່ມີຈຸດປະສົງປະກອບວິຊາຊີບການສໍາຫຼວດວັດແທກ ແລະ 
ສ້າງແຜນທີ່ ຢູ່ ສປປລາວ ໃຫ້ຂໍອະນຸຍາດເຄື່ອນໄຫວ ນໍາກະຊວງພາຍໃນ.
ມາດຕາ 67 ການເຄື່ອນໄຫວຂອງຜູ້ປະກອບອາຊີບການສຳຫຼວດວັດແທກ ແລະ
ສ້າງແຜນທີ່

ຜູ້ປະກອບອາຊີບການສຳຫຼວດວັດແທກ  ແລະ ສ້າງແຜນທີ່ ທີ່ໄດ້ຮັບ
ໃບອະນຸຍາດ ຕາມທີ່ໄດ້ກໍານົດໄວ້ໃນກົດໝາຍສະບັບນີ້ ສາມາດເຄື່ອນໄຫວປະ
ກອບອາຊີບການສຳຫຼວດວັດແທກ ແລະ ສ້າງແຜນທີ່ ຕາມຂອບເຂດວິຊາຊີບທີ່
ຕົນໄດ້ຮັບອະນຸຍາດ ເທົ່ານັ້ນ.

ສໍາລັບ ຜູ້ປະກອບອາຊີບການສໍາຫຼວດວັດແທກ ແລະ ສ້າງແຜນທີ່ ທີ່
ເປັນຄົນຕ່າງປະເທດ ຊຶ່ງເຄື່ອນໄຫວສໍາຫຼວດວັດແທກ ແລະ ສ້າງແຜນທີ່ ຢູ່ 
ສປປລາວ ຕ້ອງເຄື່ອນໄຫວພາຍໃຕ້ການຕິດຕາມກວດກາ ແລະ ຄຸ້ມຄອງ ຂອງກະ
ຊວງພາຍໃນ. 
ມາດຕາ 68 ການລາຍງານການເຄື່ອນໄຫວສໍາຫຼວດວັດແທກ ແລະ ສ້າງແຜນທີ່

ຜູ້ປະກອບອາຊີບດ້ານການສຳຫຼວດວັດແທກ ແລະ ສ້າງແຜນທີ່ ທີ່ໄດ້
ຮັບອະນຸຍາດ ຕາມທີ່ໄດ້ກໍານົດໄວ້ໃນກົດໝາຍສະບັບນີ້ ຕ້ອງສົ່ງບົດລາຍງານ
ປະຈຳປີ ກ່ຽວກັບການເຄື່ອນໄຫວສຳຫຼວດວັດແທກ ແລະ ສ້າງແຜນທີ່ ຕໍ່ກະຊວງ
ພາຍໃນ ຢ່າງຊ້າບ່ໍໃຫ້ກາຍ ເກ້ົາສິບວັນ ນັບແຕ່ວັນທີ 1 ເດືອນມັງກອນ ຂອງປີຖັດໄປ. 

ໃນກໍລະນີຈຳເປັນ ກະຊວງພາຍໃນ ສາມາດແຈ້ງໃຫ້ຜູ້ປະກອບອາຊີບ
ການສຳຫຼວດວັດແທກ ແລະ ສ້າງແຜນທີ່ ທີ່ໄດ້ຮັບອະນຸຍາດນັ້ນ ສົ່ງບົດລາຍງານ
ແບບລະອຽດ ກ່ຽວກັບການເຄື່ອນໄຫວສຳຫຼວດວັດແທກ ແລະ ສ້າງແຜນທີ່ ສະ
ເພາະໃດໜ່ຶງທ່ີຕົນກໍາລັງເຄ່ືອນໄຫວ ຫືຼ ຕາມທ່ີໄດ້ລາຍງານໃນບົດລາຍງານປຈຳປີ.

ໝວດທີ 2
ທຸລະກິດກ່ຽວກັບການສໍາຫຼວດວັດແທກ ແລະ ສ້າງແຜນທີ່

ມາດຕາ 69 ປະເພດທຸລະກິດກ່ຽວກັບການ ສຳ ຫຼວດວັດ ແທກ ແລະ ສ້າງ ແຜນ ທີ່
ປະເພດທຸລະກິດກ່ຽວກັບການ ສຳ ຫຼວດວັດ ແທກ ແລະ ສ້າງ ແຜນ ທີ່ ມີ  

ດັ່ງ ນີ້:
1. ການສຳ ຫຼວດວັດ ແທກ ຈຸດ ພິກັດຂັ້ນ 3, ຂັ້ນ 4, ຂັ້ນເຕັກນິກ;
2. ການສຳ ຫຼວດວັດ ແທກ ຈຸດ ລະດັບຂັ້ນ III, ຂັ້ນ IV, ຂັ້ນເຕັກນິກ;
3. ການສຳ ຫຼວດວັດ ແທກ ສ້າງ   ແຜນ ທີ່ ພູມ ສັນຖານ ທີ່ມີເນື້ອທີ່ໜ້ອຍ

ກວ່າ ຊາວກິໂລຕາແມັດ;
4. ການສຳ ຫຼວດວັດແທກ ເພື່ອອອກ ແບບ ຮັບ ໃຊ້ ວຽກ  ສະ ເພາະ;
5. ການຖ່າຍ ພາບ ທາງ ອາກາດ, ຖ່າຍ ພາບ  ພື້ນ ດິນ ແລະ ພື້ນນໍ້າ 

ເພື່ອສ້າງແຜນທີ່;
6. ການຕົກ ແຕ່ງ ແຕ້ມ ແຜນ ທີ່ພູມ ສັນຖານ ແລະ  ແຜນ ທີ່ ວຽກສະເພາະ;
7. ການບໍລິການຂໍ້ ມູນ  ຂ່າວສານ  ພູມ ສາດ;
8. ການບໍລິການໃຫ້ຄໍາປຶກສາ ກ່ຽວກັບການສໍາຫຼວດວັດແທກ, ສ້າງ

ແຜນທີ່ ແລະ ຂໍ້ມູນ ຂ່າວສານພູມສາດ;
9. ການພິມຈໍາໜ່າຍແຜນທີ່;
10. ການບໍລິການກວດກາເຕັກນິກ, ເຊົ່າ ຫຼື ຈໍາໜ່າຍ ເຄື່ອງມືສໍາຫຼວດ

ວັດແທກ ແລະ ສ້າງແຜນທີ່.
ມາດຕາ 70 ເງື່ອນ ໄຂ ຂອງ ການ ດຳ ເນີນ ທຸລະ ກິດ ກ່ຽວກັບການສໍາຫຼວດວັດແທກ 
ແລະ ສ້າງແຜນທີ່

ການ ດຳ ເນີນ ທຸລະ ກິດ  ກ່ຽວ ກັບ ການ ສຳ ຫຼວດວັດ ແທກ ແລະ ສ້າງ ແຜນ 
ທີ່  ຕ້ອງ ມີ ເງື່ອນ ໄຂ  ດັ່ງ ນີ້:

1. ມີໃບທະບຽນວິສາຫະກິດ;
2. ມີທຶນພຽງພໍ ແລະ ເໝາະສົມກັບປະເພດທຸລະກິດ ກ່ຽວກັບການສໍາຫຼວດ

ວັດແທກ ແລະ ສ້າງແຜນທີ່; 
3. ມີບົດວິພາກເສດຖະກິດ-ເຕັກນິກ, ແຜນດໍາເນີນທຸລະກິດ, ມີສະຖານ

ທີ່, ສໍານັກງານ ຫຼື ສິ່ງປຸກສ້າງ, ເຄື່ອງມືສໍາຫຼວດວັດແທກ ແລະ ສ້າງແຜນທີ່, ພາ
ຫະນະຮັບໃຊ້ ແລະ ສິ່ງອໍານວຍຄວາມສະດວກທີ່ເໝາະສົມ ແລະ ໄດ້ມາດຕະຖານ;

4. ມີນັກວິຊາການ,  ຜູ້ ຊ່ຽວຊານທີ່ ມີຄວາມຮູ້ ແລະ  ປະສົບ ການ  ດ້ານ
ການສໍາຫຼວດວັດແທກ ແລະ ສ້າງແຜນທີ່ ຕາມ ຈຳນວນ ທີ່ ເໝາະ ສົມ ກັບ ຂະໜາດ
 ຂອງ ທຸລະ ກິດ;

5. ບໍ່ເຄີຍຖືກສານຕັດສີນລົງໂທດຍ້ອນການກະທໍາຜິດໂດຍເຈດຕະ
ນາ.

ນອກຈາກນັ້ນ, ຍັງມີເງື່ອນໄຂສະເພາະ ຕາມແຕ່ລະປະເພດທຸລະກິດ ຊຶ່ງ
ກະຊວງພາຍໃນ ເປັນຜູ້ກໍານົດ.
ມາດຕາ 71 ເອກະສານ ປະກອບການຂໍອະນຸຍາດດໍາເນີນທຸລະກິດ ກ່ຽວກັບການ
ສໍາຫຼວດວັດແທກ ແລະ ສ້າງແຜນທີ່

ເອກະສານ ປະກອບການຂໍອະນຸຍາດດໍາເນີນທຸລະກິດ ກ່ຽວກັບການສໍາ
ຫຼວດວັດແທກ ແລະ ສ້າງແຜນທີ່  ມີ  ດັ່ງ ນີ້:

ຜູ້ຊີ້ນຳຜູ້ຊີ້ນຳ

ທ່ານ ສິງຄຳ ວົງພະຈັນ 

ຄະນະຊ່ຽວຊານທີ່ປຶກສາຄະນະຊ່ຽວຊານທີ່ປຶກສາ
ທ່ານ ສີສຸພັນ ແສງສະຫວັນ 

ທ່ານ ວິເສດ ສະແຫວງສຶກສາ
ທ່ານ ຄຳວິສັນ ແກ້ວສຸວັນ 

ຫົວໜ້າບັນນາທິການຫົວໜ້າບັນນາທິການ
ທ່ານ ປອ. ພິດສະໄໝ ບຸນວິໄລ

ທ່ານ ຂັນທະວີ ວົງພະຈັນ

ກອງບັນນາທິການກອງບັນນາທິການ
ທ່ານ ນາງ ກົງໃຈ ແສງອຳພັນ

ທ່ານ ນາງ ສຸພາວັນ ຫອມສະນິດ
ທ່ານ ນາງ ປາກາລັກ ພົມມີໄຊ

ອອກແບບຈັດໜ້າອອກແບບຈັດໜ້າ
ທ່ານ ນາງ ກຸກກິກ ບຸດດາໄຊ
ທ່ານ ສົມນຶກ ແກ້ວໄຊຍະຈັກ

ທ່ານປະທານສະພາປົກຄອງເມືອງ ມີຄຳເຫັນຕໍ່
ກອງປະຊຸມໃນວາລະຄົບຮອບໜ່ຶງປີທ່ີເຂົາເລີ່ມເຂ້ົາປະຈຳ
ການ. ເຂົາອ່ານ ບົດທີ່ເລຂາຂອງເຂົາຮ່າງໃຫ້ວ່າ: “ນັບແຕ່
ຂ້າພະເຈົ້າເຂົ້າປະຈຳການໃນໜຶ່ງປີຜ່ານມາ ອັດຕາການ
ຕາຍຂອງຄົນພາຍໃນເມືອງ ໄດ້ຫລຸດຈາກເຈັດເປີເຊັນ ລົງ
ມາເປັນສີ່ຈຸດເກົ້າເປີເຊັນ (4,9%)”.

ຜູ້ຟັງທ່ານໜຶ່ງຊຶ່ງເປັນນັກໜັງສືພິມ ຕັ້ງຄໍາຖາມ
ຂຶ້ນວ່າ: “ຈຸດສໍາຄັນຂອງເປີເຊັນນີ້ແມ່ນຫຍັງ, ໝາຍເຖິງ
ຜູ້ຕາຍ ຫລືຜູ້ຍັງກັນແທ້. ທ່ານໝາຍຄວາມວ່າແນວໃດ ທີ່
ວ່າອັດຕາການຕາຍຫລຸດລົງເປັນ 4,9 % ?” 

ທ່ານປະທານເປັນຄົນບໍ່ຖະໜັດດ້ານສະຖິຕິ, ເຂົາ
ງວາກຫລັງເບິ່ງວ່າ ເລຂາຂອງເຂົາຍັງຢູ່ຫລືບໍ່ ເພື່ອຂໍຄວາມ
ຊ່ວຍເຫລືອ ແຕ່ເລຂາພັດບໍ່ຢູ່ຊ້ຳ. ທ່ານປະທານເວົ້າຂຶ້ນວ່າ:

“ຂ້າພະເຈົ້າໝາຍຄວາມວ່າ 4 ຄົນ ກຳລັງຕາຍ 
ສ່ວນອີກເກົ້າຄົນນັ້ນ ກຳລັງຫັນໃຈປາ - ມໍ່ຊິຕາຍແລ້ວ”.

## ໂດຍ: ບ່າວກະບື ໂດຍ: ບ່າວກະບື

The chairman of the town council was 

addressing a meeting on the first anniversary of 
his induction into office. “Since I took over a 
year ago,” he read from a text was prepared by 
his secretary, “the death rate in this town has 
come down from seven percent to four point 
nine percent.”

A journalist from the audience: “What’s 
this percentage point; either a person dies or 
doesn’t die. What do you mean by the death 
rate coming down to four percent point nine?”

The chairman, not well versed in 
statistics, looked behind if his secretary was 
nearby for help but he was not there. The 
chairman said: “What I mean is that four people 
are dying and nine are on the point to death.”

PERCENTAGE QUIZPERCENTAGE QUIZ

ອີງ ຕາມ ການ ລາຍ ງານ ຂ່າວ 
ໃຫ້ ຮູ້ ວ່າ: ໃນວັນທີ 16 ພະຈິກ 2022 
ກອງປະຊຸມສຸດຍອດກຸ່ມ G20 ຄັ້ງທີ 
17 ໄດ້ອັດລົງຢູ່ເກາະບາຫລີຂອງອິນ
ໂດເນເຊຍ ເຊິ່ງອິນເດຍ ເປັນ ປະ ເທດ 
ທີ່ຮັບໜ້າທີ່ຕໍ່ຈາກອິນໂດເນເຊຍ ໃຫ້
ເປັນປະເທດປະທານໝູນວຽນຂອງ
ກຸ່ມ G20.

ກອງປະຊຸມສຸດຍອດຄັ້ງນີ້ ມີ
ຫົວຂໍ້ວ່າ: “ພ້ອມກັນຟື້ນຟູ, ຟື້ນຟູຢ່າງ
ແຂງແຮງ” ແລະ ຖືພື້ນຖານໂຄງລ່າງ
ສາທາລະນະສຸກໂລກ, ການປ່ຽນຮູບ
ແບບດີຈີຕອນ ແລະ ການປ່ຽນເປັນ
ພະລັງງານແບບຍືນຍົງເປັນ 3 ຫົວຂໍ້
ທີ່ໄດ້ຫາລືກັນກ່ອນນີ້.

ກຸ່ມ G20 ສ້າງຕັ້ງຂຶ້ນໃນປີ 

1999 ສະມາຊິກໃນກຸ່ມລວມມີ: ກຸ່ມ
ເສດຖະກິດທີ່ພັດທະນແລ້ວ ແລະ ກຸ່ມ
ເສດຖະກິດຕະຫລາດຈະເລີນໃໝ່, 
ເສີມຂະຫຍາຍບົດບາດສຳຄັນເຂ້ົາໃນ
ວຽກງານຂອງໂລກ, ໄດ້ກາຍເປັນກົນ
ໄກຫລາຍຝ່າຍ ເພື່ອພ້ອມກັນຮັບມື
ກັບບັນຫາໃນໂລກ.

ແຫລ່ງຂ່າວ: ແຫລ່ງຂ່າວ: CRICRI

ອີງ ຕາມ ບົດ ຄວາມ ທ່ີ ຖືກ ເຜີຍ 
ແຜ່ເມື່ອ ອາ ທິດ ຜ່ານ ມາ  ໃຫ້ ຮູ້ ວ່າ: “ຮ່າງ 
ລະ ບຽບ ການ ວ່າ ດ້ວຍ ການ ໄດ້ ຮັບ 
ທ່ີ ດິນເພ່ືອ ໃຊ້ເປັນ ທ່ີ ຢູ່ ອາ ໄສ ຂອງ ຄົນ 
ຕ່າງ ດ້າວ ຕາມ ມາດ ຕະ ການ ກະ ຕຸ້ນ 
ເສດ ຖະ ກິດ  ແລະ  ການ ລົງ ທຶນ  ໂດຍ 
ການ ດຶງ ດູດ ຄົນ ຕ່າງ ປະ ເທດ ທ່ີ ມີ ທ່າ 
ແຮງ ສູງ ເຂົ້າ ໄທ…” ຫລື ຮ່າງກົດ
ໝາຍ ວ່າ ດ້ວຍ ການ ເປ ີດ ໂອ ກາດ ໃຫ້ 
ຄົນ ຕ່າງປະ ເທດ ສາ ມາດ ຊື້ ທ່ີ ດິນຂອງ 
ປະ ເທດ ໄທ  ທີ່ ຄະນະ ລັດຖະບານ ໄດ້ ຮັບ
ຮອງ ເອົາ ໃນ ວັນ ທີ 25 ຕຸລາ 2022  
ເຖິງ ແ ມ່ ນວ່າ  ຄະນະ ລັດຖະບານ ໄດ້ ມີ 
ມະຕິ ຢຸດ ການ ພິຈາລະນາ ດຳລັດ ເພ່ືອ 
ຫລຸດຜ່ອນກະ ແສ ການ ຕ້ານ ທ່ີຮຸນ
ແຮງ ໃນ ສັງຄົມ ແຕ່ ກໍຍັງມີບັນຫາສໍາ

ຄັນທີ່ຈະປຶກສາຫາລື ກັນ.
ແລະ ສໍາຄັນທີ່ສຸດ, ການ

ໂຈະນີ້ບໍ່ແມ່ນການຍົກເລີກຄວາມຄິດ
ເຊິ່ ງ  ອີກບໍ່ ດົນກໍ  ອາດຈະກັບມາພິ
ຈາລະນາເຊັ່ນດຽວກັບປີທ່ີຜ່ານມາ
ທີ່ໂຈະແລ້ວ ແລະ ກັບມາຄ ື ນໃນປີນີ້.

ຕາມ ການ ວິ ເຄາະ ໄດ້ ຍົກ ໃຫ້ 
ເຫັນ ວ່າ ບໍ່ ວ່າ ຈະ ແນວໃດ ກໍ ຕາມ  ຮ່າງ 
ກົດ ໝາຍນີ້ຕ້ອງໄດ້ຮັບການພິຈາລະ
ນາຄືນໃໝ່ ແລະ ປະກາດໃຊ້ ເນື່ອງ
ຈາກວ່າຫລາຍຂະແໜງການເຫັນດີ
ກ່ຽວກັບຈຸດປະສົງຂອງກົດໝາຍວ່າ  
ມີ ຄວາມ ຈຳ ເປັນຕ້ອງການດຶງເງິນຈາກ
ຕ່າງປະເທດມາກະຕຸ້ນເສດຖະກດິ      ແລະ 
ຕ້ອງອຳນວຍຄວາມສະດວກໃຫ້ຄົນ
ຕ່າງປະເທດທີ່ຕ້ອງການລົງທຶນ ແລະ 

ເຮັດວຽກ ເພື່ອເພີ່ມ ທະ ວີສັກ ກະ ຍະ 
ພາບ ການ ແຂ່ງ ຂັນ ຂອງ ປະ ເທດ .

ບົດ ຄວາມ ຍັງ ໃຫ້ ຮູ້ ວ່າ: ເຖິງ
ແມ່ນວ່າບໍ່ມີການດັດແກ້ລະບຽບການ
ຕາມຮ່າງນີ້ ປະ ເທດໄທ  ກໍມີ ລະ ບຽບ
 ການ  ສະບັບ ປີ 2002 ຢູ່ ແລ້ວທີ່, ຍັງ 
ຕ້ອງ ໄດ້ ປັບ ປຸງ. ສະນັ້ນ, ໃນໄລຍະນີ້ 
ຄວນຈະເປັນບາດກ້າວກັບຄືນໄປຮັບ
ຟັງ ຄວາມຄິ ດ ເຫັນ ແລະ ວິ ເຄາະ 
ຢ່າງຮອບດ້ານ  ເພື່ອ ແກ້ ໄຂ ກົດໝາຍ 
ໃຫ້ ອອກ ມາ ດີກ ວ່າ ເກົ່າ  ແລະ  ໄດ້ 
ຮັບ ຜົນ ປະ ໂຫຍ ດຂອງ ໄທ ຫລາຍ ກວ່າ 
ສະບັບ ທີ່ ຜ່ານ ມາ.

ແຫລ່ງຂ່າວ: ແຫລ່ງຂ່າວ: plusthairathplusthairath


